
КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

1924 ГЪЭ ЛЪАНДЭРЭ КЪЫДОКI

№107 (24.701) 2024 гъэм фокIадэм (сентябрым) и 5, махуэку И уасэр зы тумэнщТхьэмахуэм щэ къыдокI

Адыгэ Псалъэ                              арkbr.ru                              adyghe@mail.ru                              smikbr.ru                               Адыгэ Псалъэ

2-нэ нап. 3-нэ нап.

Гъуниб  Iуащхьэм
адыги  тетащ

4-нэ нап.

Мы гъэм и 
бжьыхьэр

Махуэшхуэ
зэхыхьэ

Къэбэрдей-Балъкъэр Республикэм
и Парламентым и депутатхэр хах

окIадэм и 8-мФ VII  зэхуэсыгъуэ

100

КIуэкIуэ Казбек лэжьыгъэ IуэхукIэ 
 Iуащхьэмахуэ щIыналъэм щыIащ икIи 
абы щыхуэзащ УФ-м и Къэрал Думэм и 
депутат Геккиев Заур рэ Iуащхьэмахуэ 
 районым и Iэтащхьэ Сот таев Къурмэн- 
рэ. 

КЪУЛЫКЪУЩIЭХЭР нэхъыщхьэу зытеп-
сэл ъыхьахэм ящыщщ псэукIэм зегъэу-
жьыным теухуа Iуэхухэр, лъэпкъ проект-
хэмрэ къэрал, щIыналъэ программэхэмрэ 
гъэзэщIа зэрыхъур. Апхуэдэуи дзэ Iуэху 
 хэхам хэтхэмрэ абыхэм я унагъуэхэмрэ 
ядэIэпыкъуныр Iэпэдэгъэлэл ящI зэрымы-
хъунур къыхагъэщащ.

Соттаевым зэрыжиIамкIэ, районым эко-
номикэ, инвестицэ я лъэныкъуэкIэ зиу-
жьащ. ЩIыналъэм къэрал мыхьэнэ зиIэ 
Iуэхухэр щокIуэкI. Абыхэм ящыщщ «Iуащ-
хьэмахуэ» зыгъэпсэхупIэм илъэс псом 
лажьэ лыжэ къэжыхьыпIэхэр къыщызэ-
гъэпэщыныр, Iуащхьэмахуэ и бгыхэм 
 хъугъуэфIыгъуэхэр къыщIэхынымкIэ ком-
бинатыр зэраухуэнур, гипс заводми лэжьэн 
щIидзэжащ, цIыхухэм Iуэхутхьэбзэ щыхуа-
щIэ IэнатIэхэми заужь.

Адрей районхэми ещхьу, Iуащхьэма-
хуэм гулъытэ хэха щыхуащI цIыхухэр 
зэкIуалIэ IуэхущIапIэхэм. Нэгъабэ зэра-
гъэпэщыжащ Тырныауз дэт школхэр, Ней-
тринэ, Эльбрус, Былым жылэхэм дэт 
еджапIэхэр. Терскол цIыхуи 150-рэ зы-
щIэхуэ еджапIэ щащI. Зыхуей хуагъэзэ-
жащ ЩэнхабзэмкIэ унэр, иджы Iуащ-
хьэмахуэ жылэм ЩэнхабзэмкIэ унэрэ 
спорт комплексрэ дащIыхь, амбу латорэм 

лэжьэн щIидзащ. Тырныауз иджы пс ту 
 Сабий, ныбжьыщIэ творчествэмкIэ цент-
рыр, олимпиадэм щыхуагъэхьэзыр шко-
лыр, поликлиникэр, лицейм хэт сабий гъэ-
сапIэр зыхуей щыхуагъазэ. А псом къи-
щынэмыщIауэ, Азау хуеймрэ Iуащхьэма-
хуэ жылэмрэ я зэхуаку къагъэсэбэпа псыр 
зэ рыкIуэ бжьамийуэ дэлъыр щызэра-
хъуэкI. НэгъуэщI щIыпIэхэми лэжьыгъэр 
щIэгъэ хуэбжьауэ щокIуэкI. 

КIуэкIуэ Казбек Тырныауз щеплъащ жы-
лагъуэ зэхуэсыпIэхэр, тIысыпIэхэр зыхуей 
зэрыщыхуагъэзам. 

Къалэм и теплъэр егъэфIэкIуэнымкIэ 
фе деральнэ проектым хыхьэу нэгъабэ 
 къагъэщIэрэщIауэ щытащ паркыр. Мы 
гъэм муниципалитетым и ахъшэкIэ Iуащ-
хьэмахуэ проспектыр ягъэдэхащ, абы тетщ 
удз гъэгъахэр зэрыт утыку, сабий джэгу-
пIэхэр, спортым зыщыхуагъасэ щIыпIэхэр. 
ДяпэкIэ гъуэгу зэпрыкIыпIэхэр къыхагъэ-
щыну я мурадщ. 

Iэтащхьэм апхуэдэу щыгъуазэ зищIащ 
«Къуажэхэм зегъэужьын» къэрал програм-
мэм ипкъ иткIэ Отаров Керим и цIэр 
зезыхьэ 1-нэ лицейм епха 5-нэ сабий гъэ-
сапIэр зэрызэрагъэпэщыжыр. Абы сабии 
180-рэ щIэхуэнущ. IуэхущIапIэр илъэс 60 
ипэкIэ яухуащ, алъандэри зэи нэгъэсауэ 
зыхуей хуагъэзакъым. Унащхьэр тралъ-
хьащ, псы, хуабэ зэрыкIуэхэр щIашащ, 
иджы и кIуэцIымрэ и щIыбымрэ зэрахьэ. 
Абы унэлъащIэхэр щIэуэ щIагъэувэнущ, 
егъэ джэныгъэм къыщагъэсэбэп Iэмэ псы-
мэ хэмкIэ къызэрагъэпэщынущ, пщIантIэри 
зыхуей хуагъэзэнущ. 

Налшык къалэм и Киноконцерт 
гъэлъэгъуапIэм и гупэм деж фо-
кIадэм и 3-м пэкIу щекIуэкIащ 
Терроризмэм ебэнынымкIэ щы-
зэкъуэувэ махуэм теухуауэ.

УРЫСЕЙМ а махуэр 2005 гъэм 
щагъэуващ, илъэс и пэ къихуэу, 
фокIадэм и 1 - 3-хэм Беслъэн къа-
лэм и курыт еджапIэ №1-м къыщы-
хъуауэ щыта гузэвэгъуэм ипкъ ит-
кIэ. Абы щыгъуэм хэкIуэдат цIыху 
34-рэ, нэхъыбэр - сабийуэ. Апхуэ-
дэ щIэпхъаджагъэхэр къэ мы гъэ-
хъунырщ къэралыр мы зэманым 
сыт и лъэныкъуэкIи зи ужь итыр. 

Утыкум щызэхуэсат КъБР-м и 
Правительствэм и лIыкIуэхэр, 
 КъБР-м и Парламентым и депутат-
хэр, дин, жылагъуэ лэжьакIуэхэр, 
щIалэгъуалэ зэгухьэныгъэхэм хэт-
хэр, студентхэр. Лъэпкъ зыщыщи 
дин яIыгъи емылъытауэ, нэхъыжь-
ри нэхъыщIэри а махуэм щIы зэ-
хыхьэр зэрызэкъуэтыр, терроризм 
щыIэну зэрыхуэмейр, апхуэдэ Iуэху 
мыхъумыщIэхэм пэщIэту иджып-
сту екIуэкI дзэ Iуэху хэхам хэт ди 
лIыхъужьхэр зэрыдаIыгъыр жаIэн-
рат.

Зэхуэсым кърихьэлIахэм захуи-
гъэзащ КъБР-м ис муслъымэн хэм 
я дин IуэхущIапIэм и унафэщI Дза-
сэжь Хьэзрэталий: «Нобэ дигу 
къыдогъэкIыж Беслъэн къалэм 
къы щы хъуауэ щыта гузэвэгъуэр. А 
махуэ шынагъуэхэм сабийхэри нэ-
хъыжьхэри щIэпхъаджащIэхэм 
 гущIэгъуншэу яубыдат. ЗэрытщIэ-
щи, цIыху 300-м щIигъу абы хэ-
кIуэдащ. Терроризмэр цIыху гъэ-
кIуэдщ. Ислъам диным хуит ищIыр-
къым цIыху укIыныр, ар нэхъ гуэ-
ныхьышхуэхэм ящыщщ. Ди жагъуэ 
зэрыхъунщи, ди республикэми 
цIыху куэд щыхэкIуэдащ терро-
ризмэм и зэранкIэ. Нобэ дин лэ-
жьакIуэхэм жыдоIэ: «ЩремыIэ 
тер роризм!» Алыхьышхуэм до-
лъэIу къэкIуэнум апхуэдэ къэмы-
хъуну», - жиIащ къэпсэлъам.

Налшык къалэмрэ абы къедза 
жылэхэмрэ щыIэ чыристан чли-
сэхэм я дин гъуазэ Бобылёв Ва-
лентин къыхигъэщащ Беслъэн 
курыт школым теуауэ щыта щIэп-

Олимп чемпионкэ  Ласицкене Мариерэ абы и тренер Габ-
рилян Геннадийрэ КъБР-м и Iэтащхьэ КIуэкIуэ Казбек яхуэ-
защ, Прохладнэ къалэм щекIуэкIа спорт махуэшхуэр 
 къазэрыщыхъуам тепсэлъыхьыжын папщIэ. Зэ хьэзэхуэм 
Урысеймрэ Белоруссиемрэ атлетикэ псынщIэмкIэ я 
спортсменхэр хэтащ. ИужькIэ ахэр яIущIащ Ласицкене Ма-
рие и цIэр зэрихьэу Прохладнэ къалэм дэт, олимп резер-
вымкIэ спорт школым и еджакIуэхэм. 

«ЕКIУЭКIА зэхьэзэхуэр зэрызэвгъэпэщам, ди республикэм 
къыхуэфщI гулъытэм фIыщIэ фхузощI. Атлетикэ псынщIэмкIэ 
зэхьэзэхуэм япэу сеплъауэ аращ. ЦIыху куэд зыхэт, гур хэзы-
гъахъуэ теплъэгъуэщ си нэгу щIэкIар. Апхуэдэ зэпеуэхэм спор-
тым и пщIэми хагъахъуэ. Ди республикэр вгъэгушхуэу абы 
фызэрыхэтам, апхуэдэ махуэшхуэ къызэрытхузэвгъэпэщам 
 папщIэ фIыщIэ фхузощI. Дахэ дыдэу псори екIуэкIащ!» - жиIащ 
КIуэкIуэ Казбек. 

«Спортсменхэм я зэхуакум зэныбжьэгъугъэ дэлъщ, езыхэм 
ящIэм сабийхэр ирагъэсэну яфIэфIу. Ар зэ хьэзэхуэм и зы 
Iыхьэт. Сыт Прохладнэр къыщIыхэтхар? Къару къыпхэзылъхьэ 
укъыщалъхуа щIыпIэм, ар цIыкIуу щытми, мыхьэнэ зэриIэр 
 къагурыдгъэIуэн папщIэ. Абы щызыхэпщIэмрэ гъусэ къы-
щыпхуэхъумрэщ нэхъапэр. Сэ сыт хуэдэ зэмани фIыщIэрэ 
 лъагъуныгъэрэ зыхэсщIэу си хэкур сигу къызогъэ кIыж, Къэбэр-
дей-Балъкъэрымрэ Прохладнэмрэ си гум IэфIу илъынущ. 
ФIыщIэ фхузощI спортым гулъы тэ зэры хуэфщIым щхьэкIэ», - 
жиIащ Ласицкене Марие. 

ЗэIущIэм щытепсэлъыхьащ республикэм спортым зэрызы-
щиужьым, псалъэм папщIэ, Прохладнэм атлетикэ псынщIэм 
куэд зэрыщыхэпщIам, зэрыхъукIэ сабийрэ щIалэгъуалэу спор-
тым цIыху нэхъыбэ къешэлIэн зэрыхуейм. 

ХьэщIэхэр щригъэжьэжым, КIуэкIуэ Казбек Ласицкене Ма-
риерэ Габрилян Геннадийрэ иджыри зэ фIыщIэ яхуищIащ я 
 хэку цIыкIумрэ абы щыпсэу цIыхухэмрэ гурэ псэкIэ зэраб-
гъэдэтым папщIэ икIи я спорт гъуэгуанэм ехъулIэныгъэщIэхэр 
щызыIэрагъэхьэну ехъуэхъуащ. 

Къэбэрдей-Балъкъэрым Бахъсэн Ипщэ ГЭС цIыкIу щау-
хуэну загъэхьэзыр. 

ЩIЫНАЛЪЭХЭР къыщызэхикIухьым, КIуэкIуэ Казбек зри-
гъэлъэгъуащ зэман дэкIмэ, МВт 24,5-рэ и къарууэ яухуэну я 
 мурад Бахъсэн Ипщэ ГЭС цIыкIум хухаха щIыпIэр. Гидроэлек-
тростанцыр Iуащхьэмахуэ районым хыхьэ Адыр-Су псыежэхым, 
Бахъсэн Ипщэ къуажэм пэмыжыжьэу яухуэнущ. 

Зи гугъу тщIы проектыр «РусГидро» IуэхущIапIэм электро-
къарухэр къыщыщIаш IуэхущIапIэхэр зэгъэпэщыжынымкIэ 
ДПМ ВИЭ-2 программэм ипкъ иткIэ зэфIагъэкIыу аращ. Абы 
халъхьэну инвестицэхэр сом меларди 7,5-м нэб лэгъэнущ. 
Дызэрыт зэманым проектыр пхагъэкI «Рус Гид ро» IуэхущIапIэм 
и къэрал къэпщытэныгъэм. 

Бахъсэн Ипщэ ГЭС-р Iуащхьэмахуэ районым япэ гидроэлект-
ростанцу иращIыхь, икIи къыбгъэдэкIынущ щIыуэпсым зэран 
хуэмыхъу кВт\ч мелуан 90-м нэс электрокъару. Абы и фIыгъэкIэ 
районри турист, промышленнэ IуэхущIапIэхэри электрокъа-
рукIэ къызэгъэпэща хъунущ.

Бахъсэн щаухуэ псы къыщIэшыпIэ зэрыIыгъым ирахьэлIэ 
лэжьыгъэхэр зригъэлъэгъуащ КъБР-м и Iэтащхьэ КIуэкIуэ 
Казбек.

ЗИ ГУГЪУ тщIы проектыр УФ-м и Правительствэм ди рес-
публикэм хухэхауэ кърита инфраструктурэмкIэ бюджет креди-
тымкIэ зэфIагъэкIыну Iэмал ягъуэтащ. 

 Проектым ипкъ иткIэ зы жэщ-махуэм псы кубометр мин 40 
зыгъэкъабзэ Iэмэпсымэхэр ягъэувынущ, километр 70 я кIы-
хьагъыу бжьамийхэр щIалъхьэнущ, ахэр зыпхыкI къуажэхэм 
псы къабзэ игъэлъэдапIэхэр дагъэувэнущ. Нобэрей IуэхукIэ 
бжьамийхэр километр 18-кIэ кIуэцIрашакIэщ. 

Бахъсэн псы къыщIэшыпIэ зэрыIыгъыр яутIыпщмэ, цIыху 
мини 100-м щIигъум зы щIыпIэм къикIыу псы къабзэ яIэрыхьэ-
нущ. 

Къэралпсо  мыхьэнэ  яIэщ

Иджыри зы псы къыщIэшыпIэ

Ди  къарур  зэкъуэтыныгъэращ!

хъаджащIэхэм яIэщIэкIуэда са-
бийхэм, адэ-анэхэм, ахэр яхъумэу 
хэкIуэда зауэлIхэм я фэеплъым 
пщIэ хуащIу, республикэм и щы-
хьэрым илъэс 20 хъуауэ гъэ къэс 
цIыхушхуэ зэрыщызэхыхьэр. «Ла-
жьэ ямыIэу хэкIуэдахэм дакъикъэ-
кIэ дащыхуэщыгъуэкIэ, ди гум ину 
къоIукI «Нэпс щремыIэ!» псалъэ-
хэр. ДыкъэзыгъэщIам дыкъызыху-
риджэр лъагъуныгъэрщ, дахагъэ 
щIэнырщ. Абы тету дыпсэун 
 хуейщ», - жиIащ Бобылёвым.

Къызэхуэсахэр дакъикъэкIэ щы-
му щытащ, хэкIуэдахэм я фэеплъу. 

- Нобэ Терроризмэм ебэныным-
кIэ щызэкъуэувэ махуэщ. Ди жа-
гъуэ зэрыхъунщи, Беслъэн къа-
лэм къыщыхъуа гузэвэгъуэм хуэ-
дэхэр къэралым нэгъуэщI и щIы-
налъэхэми щыIащ. ХэкIуэдахэр 
дигу идгъэ хуркъым, я фэеплъым 
сыт щыгъуи пщIэ хуэтщIынущ, - 
жиIащ СВО-м и ветеранхэм я 
 щIыналъэ жыла гъуэ зэгухьэны-
гъэм и унафэщI Мэз ло Заурбэч. - 
ФIыщIэ яхудощI мыпхуэдэ Iуэхухэр 
къэмыгъэхъу ным хуэгъэзауэ къу-
лыкъу езы хьэкI хэм. Ди фIэщ 
мэхъу, Урысейм ис лъэпкъхэр псо-
ри дызэкъуэувэмэ, террорым ды-

зэрыпэлъэщыфынур. Ди къарур 
зэкъуэтыныгъэращ! 

- Беслъэн къалэм къыщыхъуа 
гузэвэгъуэр, Будённовск щалэжьа 
терактыр, Дубровкэм театр цент-
рыр яубыдауэ зэрыщытар, Нал-
шык 2005 гъэм жэпуэгъуэм и 13-м 
къэхъуар, нэгъуэщI апхуэдэ Iуэху-
гъуэхэри, шэч хэмылъу, Урысейм       
и тхыдэм иджыри мыкIыжа уIэ -

гъэу телъщ икIи тщыгъупщакъым. 
Лъэпкъ куэду зэхэт ди къэ ралым 
щыпсэухэр дызэкъуэтын  хуейщ 
терроризмэм дебэнын пап щIэ. 
Апхуэдэ щIэпхъаджагъэхэр зэи 
къэмыхъужыным ди къару  псори 
етхьэлIапхъэщ. ФIыщIэ яхудощI 
мы зэманым Украинэм щра-
гъэкIуэкI дзэ Iуэху хэхам хэт ди щIа-
лэ хахуэхэм. Сыт щыгъуи жыдоIэ 

гъащIэ узыншэм и лъабжьэр 
лъэпкъ, щэнхабзэ лъапIэныгъэхэм 
къызэрыщежьэр. Ахэрщ щIэпхъа-
джагъэхэм дрипэщIэту тегъэщIа-
пIэ тщIын хуейри, - жиIащ урыс 
тхыдэмрэ щэнхабзэмкIэ «Вече» 
жылагъуэ зэгухьэныгъэм и уна-
фэщI Литвинов Роман.

КъБР-м и ЦIыхубзхэм я зэгу-
хьэныгъэм хэт, МВД-м и ветеран 
ЗэкIурей Людмилэ и псалъэм 
къыхигъэщащ цIыхубэр терро-
ризм, экстремизм Iуэхухэм пэIэщIэ 
щIын зэрыхуейр. «Нобэр къыз-
дэсым къыддэгъуэгурыкIуа хаб-
зэхэмрэ щэнхабзэмрэ дыкъытекIа 
нэужь, пщIэ, нэмыс жыхуаIэхэм я 
мы хьэнэр мэкIуэд. Ди жагъуэ 
зэры хъун щи, щIэпхъаджащIэхэм 
сабии, цIыхубзи, нэхъыжьи зыри 
 зэхагъэкIыркъым. ЩIэныгъэ, гъэ-
сэ ныгъэ зыхэлъ цIыхурщ пэ щIэу-
вэфынур мы Iуэхугъуэм». 

ПэкIум къыщыпсэлъащ КъБР-м 
и ЩIалэгъуалэ правительствэм и 
унафэщI Бейтуганов Исмэхьил, 
КъБР-м и Парламентым и ЩIалэ-
гъуалэ палатэм и унафэщI Афэ-
щIагъуэ Анзор сыми. ЩIалэгъуа-
лэм къыхагъэщащ республикэм 
мамырыгъэрэ зэгурыIуэныгъэрэ 
щыIэным иригузавэу цIыхухэр зэ-
рызэхуэсам мыхьэнэшхуэ иIэу 
къызэралъытэр.

ПэкIум уэрэд гукъинэхэр ща-
гъэзэщIащ КъБР-м и цIыхубэ ар-
тист Текуев Амур, Къэбэрдей къэ-
рал драмэ театрым и актрисэ 
Жэнэтей Марьям, КъБР-м и Му-
зыкэ театрым и уэрэджыIакIуэ 
 Жабоевэ Замирэ, Налшык къалэм 
ГъуазджэхэмкIэ и сабий школым и 
гъэсэн Токъу Динарэ, Иуан Каринэ 
сымэ.

ПэкIум хэта щIалэгъуалэм шар 
хужь 334-рэ (Беслъэн къыщы-
хъуауэ щыта гузэвэгъуэм хэкIуэда 
цIыху бжыгъэм хуэдиз) ягъэлъэ-
тащ, гугъэм и дамыгъэу. Мамыры-
гъэмрэ зэгурыIуэныгъэм рэ рес-
публикэм щыхъумэныр гуращэ 
быдэу пэкIум хэтахэр зэбгрыкIы-
жащ.

БАГЪЭТЫР  Луизэ.

Сурэтхэр  Къарей Элинэ  трихащ. 

Бахъсэн къалэм къыщызэIуахащ 
 Гагарин Юрий и цIэр зезыхьэ курыт 
еджапIэщIэ.

КъБР-м и Iэтащхьэ КIуэкIуэ Казбек 
гъэ еджэгъуэщIэмкIэ ехъуэхъуащ ныб-
жь ы щIэхэм, абыхэм я адэ-анэхэм, егъэ-
джа кIуэхэм:

- Сигуми си псэми къабгъэдэкIыу сы-
нывохъуэхъу фи нэхъыжьхэм яхуэ фэ-
щэну факъыхущIэкIыну, еджакIуэ жы-
IэдаIуэ къыфхэкIыну, егъэджакIуэхэр 
фэр кIэ гушхуэну. Адэ-анэхэми сохъуэхъу 
гъэ еджэгъуэщIэмкIэ. Шэч хэмылъу, уи 
сабийм и зэфIэкIхэр, ехъулIэныгъэхэр 
плъагъуным нэхъ насыпышхуэ щыIэу 
къыщIэкIынкъым. ЕгъэджакIуэхэм я лэ-
жьыгъэм пщIэшхуэ худощI. Дэ дыху-
щIэкъунущ фи щIыхьыр нэхъ лъагэ 
зэрыхъуным, фи лэжьыгъэкIэ фызы-
хуеинухэмкIэ фыкъызэдгъэпэщыным, 
фи щIэныгъэмкIэ, псэм и хуабагъэмкIэ 
сабийхэм фадэгуэшэн папщIэ. Школыр 
яухуащ «Егъэджэныгъэ» лъэпкъ проек-
тымкIэ. ФIыщIэ псалъэхэр хуэфащэщ 
сабийхэм, ахэр зэрыс унагъуэхэм, егъэ-

Бахъсэн и
еджапIэщIэ

Ласицкене  Марие
иригъэблэгъащ

Гидроэлектростанц цIыкIу яухуэнущ

КъБР-м и Iэтащхьэм зэIущIэ ядригъэ кIуэ кIащ къуажэ, 
къалэ администрацэхэм я Iэтащхьэхэм. 

ПСОМ япэу жаIащ Бахъсэн и хьэблэхэм ящыщ зым 
къыщыхъея кIэтIий узыфэ зэрыцIалэр къызэрагъэувыIар. 
КъБР-м щыIэ «Роспот реб надзор»-м къызэритамкIэ, цIыху 
куэд узым къы щыхигъэзыхьа пIалъэр зэфIэкIащ, сыма-
джэхэм я бжыгъэр нэхъ мащIэ хъуащ. 

Сымаджэщхэм щIэлъхэм я щытыкIэр нэхъыфI къэхъу-
жащ, хьэлъэ яхэтыжкъым. Медицинэ и лъэныкъуэкIэ 
 хуащIапхъэ псори зэфIагъэкI. 

Зи къалэнхэм Бахъсэн къалэ и «Строительный» микро-
районым и псым и къабзагъыр къапщытэ. 

«IэщIагъэлI гупхэр къызэрагъэпэщу щIыналъэ псоми 
цIыхухэр зэфэ псыхэр къыщапщытэну унафэ сщIащ. А псо-
ри си нэIэ щIэту йокIуэкI», - жиIащ КIуэкIуэм. 

«Муниципальнэ сыхьэтым» къулыкъущIэхэр щытепсэлъы-
хьащ КъБР-м и Парламентым и хэхыныгъэхэм республи -
кэм зэры зыхуигъэхьэзырым. Хэгъэгум щIыналъэ хэхыпIэ 13 
щылэжьэнущ, апхуэ дэу хэхакIуэ комиссэу 355-рэ щыIэнущ. 
Абы нэмыщI, жы лагъуэ кIэлъыплъакIуэу 900 хэхыныгъэ - 
хэм щылэжьэнущ. Къэбгъэлъагъуэмэ, республикэм ще-
кIуэкIыну хэхыныгъэ Iуэхухэм и чэзум, зыхуей хуэзэу зыхуа-
гъэхьэзыр. 

Iэтащхьэмрэ район, къалэ унафэщIхэмрэ и гугъу ящIащ 
лъэпкъ проектхэмрэ къэрал, щIыналъэ программэхэмрэ 
гъэ зэщIа зэрыхъум, а Iуэхур муниципалитетхэм зэ ры щы-
дэкIым. 

ЩытыкIэр зэпIэзэрыт мэхъужджэныгъэ IэнатIэм гулъытэ хэха хуэзыщI 
ди Президентым. Бахъсэн къалэ къы-
щызэIуах Къэбэрдей-Балъкъэрым и 
школ нэхъ ин дыдэхэм ящыщ зы, япэ 
космонавтым и цIэр абы зэрыфIащари 
гуапэщ. НыбжьыщIэ лъапIэхэ, сытым 
дежи пэрыту фыщытыну, ехъулIэныгъэ 
фиIэну си гуапэщ!

ГуфIэгъуэ зэIущIэм хэтащ УФ-м и 
Къэрал Думэм и депутат Геккиев Заур, 
КъБР-м и Правительствэм и Унафэ -
щIым и къуэдзэ Къуэшырокъуэ Залым, 
республикэм егъэджэныгъэмрэ щIэ-
ныгъэмкIэ и министр Езауэ Анзор, 
 Бахъсэн къалэ администрацэм и Iэтащ-
хьэ Мамхэгъ Хьэчим.

ЕджапIэщIэм тIысыпIэ 1224-рэ иIэщ. 
Къатищу зэтет унэр метр зэбгъузэнатIэу 
мин 26-рэ мэхъу. Абы хэтщ тIысыпIэ          
740-рэ зиIэ актовэ пэш, шэнт 408-рэ 
зыщIэт шхапIэ, иджырей егъэджэныгъэ 
IэмэпсымэхэмкIэ узэдауэ пэш 52-рэ. 
Школым къедза щIыналъэм щыщу гек-
тари 4-р хухахащ футбол губгъуэм, бас-
кетбол, волейбол щыджэгуну утыкухэм, 
Iуэхугъуэ щхьэхуэхэр щрагъэкIуэкIыну 
щIыпIэм. ЕджапIэм къекIуалIэ уэрами-
тIым - Олимп бульварымрэ Школьнэмрэ 
- зэгъэпэщыжыныгъэ лэжьыгъэхэр щра-
гъэкIуэкIащ.

IуэхущIапIэр Бахъсэн и хьэблэ зы-
зыужьым дэтщ, ар къызэрызэIуахам Iэ-
мал къаритынущ сабийхэм я еджэныр 
пщэдджыжьакIуэу къызэрагъэпэщыну.

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Дунейм
щыхъыбархэр

Зыгъэхьэзырар 
ЩХЬЭЩЭМЫЩI  Изэщ.

ФIы  зыхуэпщIэм  иумыхъуэныж.
Лъэпкъ Iущыгъэ:

ЩIыналъэм и экономикэр
Къэралыр щытыкIэ гугъу къыщи хута 

лъэхъэнэм урысей экономикэм лъабжьэ 
быдэ зэриIэр наIуэ къэ хъуащ. «УРЫСЕЙ 
ЗЭКЪУЭТ» партым и IуэхущIафэр хуэ-
гъэзащ экономикэр егъэ фIэкIуэнымрэ 
промышленнос тым зегъэужьынымрэ. 
Республикэм и IуэхущIапIэ зыбжанэм 
къэралым и промышленнэ IэнатIэм 
увыпIэ пэрытхэр щаIыгъщ. Абыхэм 
къыщыщIагъэкI щIэупщIэ зиIэ продук-
цэхэр. Ап хуэ дэхэщ, псалъэм папщIэ, 
Iэмэпсымэ зэ хуэ мыдэхэр, светофорхэр, 
про мыш ленность псынщIэм къыщIи-
гъэкI продукцэр, медицинэ техникэр, 
ухуэныгъэм, къэралым и зыхъумэжыны-
гъэ-промышленнэ комплексым папщIэ 
хьэпшып зэмылIэужьыгъуэхэр.

УФ-м и Президентым Урысейм и Пра-
вительствэм хуищIа пщэрылъым ипкъ 
иткIэ, Къэбэрдей-Балъкъэр Республи-
кэм щагъэзащIэ «Тырныауз и вольф-
рам-молибден къыщIэхыпIэр зэтегъэу-
вэжын» проектыр. Ар Кавказ Ищхъэрэ 
федеральнэ щIыналъэм и металлургие 
кластерыр гъэзэщIэнымкIэ проект 
нэхъыщ хьэщ. Урысей Федерацэм и 
Правительствэм и Уна фэ щIым мы про-
ектыр  къилъытащ  КИФЩI-м хыхьэ щIы-
налъэхэм я социально-экономикэ щы-
тыкIэм зиу жьынымкIэ Iуэху щхьэпэу. 
Тырныауз и  вольфрам-молибден къы-
щIэхыпIэр  зэ теублэжыным хуэгъэпса 
проектым и етIуанэ Iыхьэр гъэзэщIэным-
кIэ лэ жьыгъэр йокIуэкI.

Къэбэрдей-Балъкъэрым и инфра-
структурэм зегъэужьыным, хьэрычэты-
щIэ Iуэху цIыкIумрэ курытымрэ дэIы-
гъыным ипкъ иткIэ Къэбэрдей-Балъ-
къэр Республикэм къыщызэIуахащ биз-
нес-инкубаторхэр. Ахэр сэбэп мэхъу 
хьэ рычэтыщIэ Iуэху цIыкIумрэ ку ры-
тымрэ зезыгъакIуэхэр щылэжьэн Iуэху-
щIапIэхэр худэчых яIэу бэджэнду къащ-
тэнымкIэ. Къалэн нэхъыщхьэр щIына-
лъэм къыщыщIагъэкI продукцэм къит 
хэхъуэр нэхъыбэ щIынырщ, инвестицэм 
зегъэубгъунырщ, про мышленнэ произ-
водствэм зиу жьы нымкIэ щытыкIэр къы-
зэгъэ пэ щы нырщ, хьэрычэтыщIэ Iуэху 
цIыкIум рэ курытымрэ адэкIи дэIы-
гъынырщ.

Лэжьыгъэ къытпэщытым и унэ тIы-

ныгъэ нэхъыщхьэхэм ящыщ зыщ 
бжыгъэры лъанэ IэнатIэм зегъэу-
жьыныр. Мы зэманым ирихьэлIэу рес -
публикэм къыщызэрагъэпэща бжы-
гъэрылъанэ зэпыщIэныгъэм къы-
зэщIеубыдэ жылагъуи 100-м щIигъу. 
ПсынщIэу лажьэ интернеткIэ къызэ-
гъэпэщащ социальнэ IэнатIэ псори. Ту-
ризмэм хухаха щIыналъэ щхьэхуэхэр 
бжыгъэры лъанэ зэпыщIэныгъэхэмкIэ 
къызэгъэ пэщыным хуэунэтIа проектыр 
ягъэзащIэ. 

ПсэукIэ зэпэщ, IэнатIэ тэмэм, улахуэ 
 хъарзынэ здэщыIапхъэр, сабийхэм къэ-
кIуэну дахэ къащыпхузэгъэ пэщынур къа-
лащхьэмрэ къалэш хуэ хэмрэ я закъуэ-
къым, апхуэдэ Iэмалыр республикэм и 
жылэ псоми яIэн хуейщ. «УРЫСЕЙ ЗЭ-
КЪУЭТ» фра кцэм и депутатхэм къапэ-
щытщ жы лэхэм щыпсэу IэщIагъэлI 
ныбжьы щIэхэр, къуажэхэм къыщызэра-
гъэпэща хьэрычэтыщIэ Iуэху цIыкIумрэ 
куры тымрэ я лIыкIуэхэр дэIыгъыным 
хуэунэтIа программэ зэхэт зэхэгъэувэныр.

Турист Iуэхум зегъэужьынымкIэ ди 
щIыналъэм зэфIэкI хъарзынэхэр иIэщ. 
ТуризмэмкIэ инвестицэ проект инхэр 
гъэзэщIа хъунымкIэ, «Эльбрус» курор-
тыр турист, инженер инфраструкту-
рэхэмкIэ къызэгъэ пэщынымкIэ Iуэху-
гъуэ пыухыкIахэр ирагъэкIуэкI. ЩIына-
лъэм и мурадщ и гугъуагъ кIэ лIэужьы-
гъуэ зыбжанэу зэщ- х ьэщыкIыу 
лъэ  рыжэхэмкIэ къыщажыхьыну гъуэгу-
щIэхэр яухуэну.

Партыр сыт и лъэныкъуэкIи дэIэпы-
къуэгъу хъунущ санаторэ-курорт Iэна-
тIэхэр ухуэным, зэгъэпэщыжыным 
хуэунэтIа прог раммэхэр зэхэлъ хьэ ным-
кIэ, ахэр гъэзэщIа хъунымкIэ, ап хуэдэуи 
а Iуэхум хуэгъэпса къэрал програм-
мэхэм а проект хэр хэгъэ хьэнымкIэ. 

Къуажэм и зыужьыныгъэр
Агропромышленнэ комплексым, къуа-

жэхэм, абыхэм щыпсэу цIыхухэм ди 
партым гулъытэ нэхъыщхьэ  яхуещI. 
 Къалэхэм хуэдэу, къуажэхэми цIыхухэм 
псэупIэ тынш къащыхузэгъэ пэщын 
 хуейщ. Жылагъуэм я хэ хъуэр нэхъыбэ  
щIыным, мэкъу мэш хозяйствэмкIэ щыIэ 
хьэрычэтыщIэ Iуэху цIыкIур дэIыгъыным 
хущIэкъупхъэщ.

Иужьрей илъэситхум Къэбэрдей-Балъ-

къэрым и къуажэхэм зегъэу жьы  ным сом 
мелард 1,55-рэ  хуау  тIыпщащ. Iуащхьэ-
махуэ районым цIыхухэр псыкIэ къызэ-
гъэпэщынымкIэ щыIэ ухуэныгъиплIыр 
 къа     гъэщIэрэщIэж, зи школ кIуэгъуэ мы-
хъуахэр зэкIуалIэ IуэхущIапIэм, спорт 
школым, сабийхэмрэ ныбжьыщIэхэмрэ 
я творческэ зыужьыныгъэмкIэ центрым 
зэгъэпэщыжыныгъэ лэжьыгъэхэр щра-
гъэкIуэкI. ИужьреитIым къыщрахьэжьа 
Iуэхухэр илъэситIым тещIыхьауэ щытщ, 
2025 гъэм хьэзыр хъуну аращ. Апхуэдэу 
Бахъ сэн, Аруан районхэм щыIэ къуажэ-
хэм ящыщу тIум я автомобиль гъуэгухэр 
къагъэ щIэ рэщIэж.

«Къуажэхэм зэпIэзэрыту зегъэу жьын» 
программэм и Iыхьэ щхь э хуэхэм 
текIуэдэну мылъкум хагъэ хъуащ. Пар-
тым и цIыхубэ программэм къегъэув  
къуажэхэм инвесторхэр къешэлIэныр, 
хьэрычэтыщIэ Iуэхум зыщегъэужьыныр, 
мэкъумэш лэжьа кIуэ хэр дэIыгъыныр. 
Къуажэхэм зегъэужьын Iуэхум ипкъ ит-
кIэ, партым и жэрдэмкIэ проект зыб-
жанэ ягъэзащIэ, псалъэм пап щIэ, абы 
щыщщ  пощт къудамэхэр щы лажьэ 
унэхэр зэгъэпэщыжыныр, унэ лъап-
сэхэм газ бжьамийхэр ешэлIэныр. Къи-
щы нэ мыщIауэ, мэкъумэш хозяйствэр 
 нэхъ ри ефIэкIуэн папщIэ мелиорацэм 
зегъэужьынымкIэ программэр Iэмал 
имыIэу гъэзэщIапхъэщ. Апхуэдэу къуа-
жэхэм щылэжьэну IэщIагъэлI зэ-
хуэмыдэхэр нэхъ жыджэру къешэ лIэн 
хуейщ, абы и лъэныкъуэкIэ «Къуа жэ до-
хутыр», «Къуажэ егъэджа кIуэ» програм-
мэхэри къэгъэсэбэпауэ.
Щэнхабзэ, тхыдэ фэеплъ, псэкупсэ
Дэ тхыдэ-щэнхабзэ зэфIэкIышхуэ 

дбгъэ дэлъщ, щэнхабзэ щIэиныр, лъэпкъ 
лъапIэныгъэхэр, анэдэлъхубзэр хъу мэ-
ным мыхьэнэшхуэ иIэщ. Абы и лъэны-
къуэкIэ щэнхабзэ Iуэху щIа пIэхэр, лъэпкъ 
Iэп щIэлъап щIа гъэр, музейхэр, биб-
лиотекэхэр дэIыгъын хуейщ. Анэ дэлъ-
хубзэхэм, щэнхабзэхэм, хабзэхэм зе-
гъэу жьыным- кIэ партыр сыт и лъэны-
къуэкIи дэ  Iэпы къуэгъу хъу нущ. 

Партым жыджэру егъэзащIэ «Си Хэку 
цIыкIум и щэнхабзэ» проектыр, абы ипкъ 
иткIэ республикэм и къуажэ клубхэм я 
процент 70-р зэгъэ пэ щыжыныгъэ про-
граммэм хэхуащ. Иужьрей илъэситхум 

Къэ бэрдей-Балъкъэрым щаухуащ икIи 
къыщагъэщIэрэщIэжащ ЩэнхабзэмкIэ 
унэу  27-рэ. Къуажэхэм щыIэ апхуэдэ 
IуэхущIапIэу 56-м зыхуэныкъуэ хьэп-
шыпхэр, унэлъа щIэхэр, Iэмэпсымэхэр 
къаIэрыхьащ, модельнэ библиотекэу 8 
къызэрагъэпэщащ, гъуазджэмкIэ сабий 
школу 17 сыт и лъэныкъуэкIи зыхуей 
хуэзэу зэ  рагъэпэщыжащ. ДэIэпыкъуны-
гъэхэр ягъуэтащ НыбжьыщIэхэм я те-
атрымрэ Гуащэ теат рымрэ. ЩIына-
лъэхэм автоклубу 8 яIэрыхьащ. Къэрал 
драмэ театри щымрэ Гуащэ теа т рымрэ 
автотранспорткIэ къызэрагъэпэщащ. 
«Къуа жэм щэнхабзэмкIэ и IуэхущIапIэм 
и лэжьакIуэ» проектыр едгъэжьэну ди 
мурадщ. 

КъытщIэхъуэ щIэблэм я зэфIэкIыр 
къыщагъэсэбэпын щытыкIэхэр къахузэ-
гъэпэщыныр партым игъэзащIэ Iуэху-
гъуэ нэхъыщхьэхэм ящыщщ. Абыхэм 
зыщаужьын иджырей IуэхущIапIэхэр 
къы зэIухынымкIэ, щIалэгъуалэ центр-
хэм къахэгъэхъуэнымкIэ лэжьыгъэр йо-
кIуэкI. ЩIалэгъуалэ центрхэр щыIэщ 
Налшык, Нарткъалэ, Къэщкъэтау. Мы 
илъэсым ахэр къыщызэрагъэпэщынущ 
Май, Шэджэм, Тырныауз къалэхэм, Ан-
зорей къуажэм. ЕтIанэгъэ ди мурадщ 
«Эльбрус» щIалэ гъуалэ лагерь къызэIут-
хыну, Бахъсэн райо ным щIыналъэ щIа-
лэгъуалэ центр щыдухуэну.

ПщIэ зыхуэтщI хэхакIуэхэ!
«УРЫСЕЙ ЗЭКЪУЭТЫР» президент 

партщ. Дэ Урысейм дрихэкупсэщ. Ди 
мурадыр Урысей лъэщ щыIэнымрэ 
цIыхухэм зэIузэпэщ псэукIэ яIэнымрэщ.

Дэ къытхэтщ IэщIагъэлI нэсхэр, Iуэху-
гъуэщIэхэм я жэрдэмщIакIуэхэр, гу-
лъытэ зиIэ цIыхухэр!

ЦIыхухэм я псэукIэр едгъэфIэкIуэным 
хуэунэтIауэ дэ догъэзащIэ цIыхубэ прог-
раммэр!

ЗэфIэдгъэкIа лэжьыгъэхэм ди хэ-
хакIуэ хэр щыгъуазэ дощI, Iуэхугъуэ нэ-
хъыщ  хьэхэмкIэ абыхэм дочэнджэщ.

ЩIыналъэм и зыужьыныгъэр фэ къы-
хэф хынум елъытащ!

ХэхыпIэхэм фыкъыдогъэблагъэ  
«УРЫСЕЙ ЗЭКЪУЭТ» партым къыбгъэ-
дэ кIыу хэхыныгъэхэм хэт кандидатхэр 
дэфIы гъыну!

«УРЫСЕЙ ЗЭКЪУЭТ» Урысейпсо политикэ партым и Къэбэрдей-Балъкъэр 
щIыналъэ къудамэм и программэ

Къалэ ухуэным, зэхэзекIуапIэхэмрэ 
псэупIэ-коммунальнэ хозяйствэм
я лэжьыгъэмрэ егъэфIэкIуэным

теухуауэ: 

- республикэм ит къуажэ псоми зэпыу имыIэу 
псы яIэрыхьэу щIын; 

- зэхэзекIуапIэхэр зыхуей хуэзыгъазэхэмрэ 
псэупIэ-коммунальнэ хозяйствэм и унафэр зыгъэ-
защIэ IуэхущIапIэхэмрэ я лэжьыгъэхэм депутатхэр 
кIэлъыплъу хабзэ гъэувын; 

- псэупIэ-коммунальнэ хозяйствэм и IуэхущIа-
пIэхэмрэ КъБР-м унафэ щызезыхьэ компание-
хэмрэ ягъэув уасэхэм унафэ зыIэщIэлъхэр нэхъ 
ткIийуэ кIэлъыгъэплъын;

- пхъэнкIийр Iуахын Iуэхур къалэн ткIийм хуэ-
гъэкIуэн, кIэрыхубжьэрыхухэм елэжь IуэхущIапIэхэр 
гъэлэжьэн; 

- зэхэзекIуапIэхэр зыхуей хуэгъэзэн Iуэхур уб-
гъуауэ егъэкIуэкIын: щхъуантIагъэхэр хэсэн, зы-
гъэпсэхупIэхэм, спорт, сабий джэгупIэхэм зегъэуб-
гъун, уэздыгъэхэр уэрамхэм тегъэувэн, унэ псоми 
машинэ гъэувыпIэхэр ярикъуу хухагъэкIыным 
кIэлъыплъын; 

Щэнхабзэм, спортым,
туризмэм щыхущIэкъун: 

- республикэм щыпсэу лъэпкъхэм я щэнхабзэр, 
ижькIэрэ къадекIуэкI лъапIэныгъэхэр хъу мэн, 
анэдэлъхубзэхэм зегъэужьын, я мыхьэнэр къэIэтын; 

- республикэм щыпсэухэм я псэупIэхэм пэгъу-
нэгъуу бассейнхэр, спорт ухуэныгъэхэр, сабий джэ-
гупIэхэр, щэнхабзэ нэгузегъэужьыпIэхэр къызэ-
гъэпэщын; 

- республикэм и санаторэ-зыгъэпсэхупIэ псори 
къэIэтыжын, цIыхухэм абы зыщагъэпсэхуну Iэмал 
етын; 

- республикэм къакIуэ хьэщIэхэмрэ туристхэмрэ 

зыхуей хуэзэн хуэдэу лэжьыгъэр къызэгъэпэщын; 

ЩIалэгъуалэ политикэм
теухуауэ хущIэкъун: 

- гукъэкIрэ хэлъэтрэ зиIэ щIалэгъуалэ зэчиифIэр 
республикэм и къэкIуэну махуэм телажьэу 
къэлъытауэ, сыт и лъэныкъуэкIи защIэгъэкъуэн; 

- республикэм ит IуэхущIапIэхэм щIалэгъуалэм 
папщIэ яIэ IэнатIэхэр квотэхэм епхын; 

- школакIуэхэмрэ студентхэмрэ республикэм и 
транспортымкIэ пщIэншэу зекIуэну хуит зыщI хаб-
зэ къыдэгъэкIын; 

- унагъуэщIэхэмрэ сабий куэд зэрысхэмрэ къэра-
лым нэхъ защIигъакъуэу щIын; 

- щIалэгъуалэр хэкупсэу, граждан гупсысэкIэ 
яIэу, адрей лъэпкъхэм щыщхэм ядекIуэкIын 
зэрыхуейр къагурыIуэу къэтэджыным хуэгъэпса 
лэжьыгъэхэр къэIэтын;

- сабий-ныбжьыщIэ спортым зегъэужьын, щIа-
лэгъуалэм творчествэм зратыну Iэмал етын; 

 
Республикэм и цIыхубэ-политикэ

щытыкIэр егъэфIэкIуэным
теухуауэ хущIэкъун: 

- республикэм и цIыхубэ-политикэ щытыкIэр езы-
гъэфIэкIуэну хабзэхэр къыдэгъэкIын, лъэпкъ 
зэмыщхьхэм я зэхуаку зэгурыIуэмрэ зэныбжьэгъу-
гъэмрэ зыщегъэубгъун; 

- КъБР-м щыIэ цIыхубэ-политикэ зэхэтыкIэр 
ефIэкIуэн папщIэ, республикэм и унафэщIхэм, по-
литикэ партхэмрэ цIыхубэ зэгухьэныгъэхэмрэ 
ядэлэжьын;

 - лъэпкъ зэхэгъэжым, лъэпкъ щхьэхуэм гужь-
гъэжь хуэщIыным, дин-политикэ зэхэгъэщ-
хьэхукIынымрэ экстремизмэмрэ ткIийуэ япэ щIэтын; 

- щIыпIэ самоуправленэхэм я унафэщI-            
хэр  IэIэткIэ хахыу хабзэ къэублэжын, абыхэм      

я мыхьэнэм хэгъэхъуэн; 

КъБР-м и цIыхухэм я гукъеуэхэр ящхьэщыхын 
IуэхукIэ къащтапхъэ хабзэщIэхэм епха 

жэрдэмхэр къэрал унафэщIхэм ябгъэдэлъхьэн, 
псалъэм папщIэ:

 
- пенсэ кIуэгъуэм халъхьа зэхъуэкIыныгъэхэр 

щхьэщыхыжауэ, ар цIыхубзхэм я дежкIэ илъэс 55-
м, цIыхухъухэм я дежкIэ илъэс 60-м хуэгъэкIуэжын; 

- хэхъуэшхуэ зимыIэ цIыхухэм налогхэр ящхьэ-
щыхын; 

- егъэджэныгъэмрэ медицинэмрэ халъхьа «оп-
тимизацэр» Iухыжын; 

- щIыуэпсым и хъугъуэфIыгъуэхэмрэ стратегие 
мыхьэнэ иIэу промышленностым къыщIигъэкI 
хьэпшыпхэмрэ цIыхубэ мылъкуу къэлъытэн, спирт 
зыхэт ерыскъыхэкIхэр къэралым ейуэ гъэувын; 

- стипендиехэр МРОТ-м хуэдиз щIын, щIэныгъэ 
нэхъыщхьэ щрат еджапIэхэмрэ колледж хэмрэ 
къэзыухуагъащIэхэр IэнатIэ ягъэувынымрэ 
дэчыхыныгъэ хэлъу псэупIэ иратынымрэ пхызы-
гъэкI хабзэ къыдэгъэкIын. 

 Республикэм и цIыхубэм КПРФ-м и 
лъэныкъуэр къыхихрэ КъБР-м и

Парламентым абыхэм я бжыгъэр нэхъыбэ 
щыхъумэ, КПРФ-м и фракцэм хэтхэм 

мыпхуэдэ къалэнхэр зыщащIыж: 

- къулыкъущIэхэмрэ муниципалитетхэм я IэщIа-
гъэлIхэмрэ зэIущIэхэм кърагъэблагъэурэ, езыхэм 
ирагъэкIуэкIа лэжьыгъэм хэхакIуэхэр зэпыу имыIэу 
щыгъуазэ ящIыну;

- республикэм ис цIыхубэмрэ къащхьэщыжын зи-
мыIэхэмрэ я Iуэхур нэхъыкIэ зыщI хабзэхэм щхьэкIэ 
Iэ яIэтынукъым;

Дэ дыхьэзырщ фи Iуэху дэдгъэкIыным дыхущIэ-
къуну! 

УФ-м и Коммунист партым и къудамэу
Къэбэрдей-Балъкъэрым щыIэм

 и хэхыныгъэ программэм щыщщ

Къэбэрдей-Балъкъэр Республикэм 
щыпсэухэу пщIэ зыхуэтщIхэ! 

Республикэм щекIуэкIыну парламент 
хэхыныгъэр мыхьэнэ зиIэ  Iуэхущ. Ар 
дэтхэнэ зыми ди къэкIуэнур нэхъыфI 
зыщIыфын, зэхъуэкIыныгъэ щхьэпэхэр 
къыздихьыну дызыщыгугъ Iэмалщ.  А 
Iэмалыр дэтхэнэ зыми фи Iэм Iэ-
щIэлъщ!

ФокIадэм и 8-м Iэмал къызэрымыкIуэ 
фиIэнущ пэж дыдэу ди гъащIэр фIыкIэ 
зыхъуэжыну хьэзырхэр къыхэфхыну. 
Ди фIэщ мэхъу, Iуэхум напэ зиIэ цIыху 

пэжхэр яужь ихьэмэ, щытыкIэм 
зэрызихъуэжынур. Аращ Бабаев 
Заур рэ «Новые люди» партымрэ 
щхьэкIэ фи Iэр фIэтыну фыкъыщIы-
хуедджэр!

Бабаев Зауррэ партыщIэм хэт гупым-
рэ къыхэфхмэ, цIыхур къызыфIэIуэху 
унафэ зехьэкIэм мыхьэнэ щиIэ къэ-
кIуэну махуэ къыхэфхыу аращ. Ди 
щIыналъэм щызекIуэ Iуэху зехьэкIэм 
зихъуэжын папщIэ, дэтхэнэ зы макъ-
ми мыхьэнэ иIэщ. ФыкъакIуи, пэж 
дыдэу республикэм и къэкIуэнур 

къызыфIэIуэхухэр, дэтхэнэ зы цIыху-
ми и псэукIэр иригъэфIэкIуэныр зи 
мурадхэр къыхэфх. 

ЗыщIэвгъакъуэ Бабаев Зауррэ «Но-
вые люди» партымрэ, дэ зэгъусэу 
дызыхэпсэукIыну дызыхуей цIыхубэ 
гъащIэ къытхузэгъэпэщынущ. 

Бабаев Зауррэ «Новые люди» пар-
тымрэ №1 нагъыщэм щыщIэтщ хэхы-
ныгъэ бюллетенхэм. 

Фи макъыр - фи къарущ, ар зэхев-
гъэхын Iэмалым фемылъэпауэ! 

ХэхакIуэ зэгухьэныгъэу
«Новые люди» политикэ партым 

и щIыналъэ къудамэу
Къэбэрдей-Балъкъэрым

щыIэр хэхыныгъэм
зэрыхуэкIуэ программэ

Къэбэрдей-Балъкъэрым щыIэ «Новые люди» партым
и къудамэм и цIыхубэ егъэб лэгъапIэр

Мы хэщIапIэм дыщыфпоплъэ: 
Къэбэрдей-Балъкъэр Республикэ, Налшык къалэ, Захаровым и цIэр зезыхьэ уэрам, унэ №105 А. 

УпщIэ псори мы пощтым евгъэхь хъунущ: 07@newpeople.ru 

ЗэпыщIэныгъэр 
ирагъэфIакIуэ

Урысей Федерацэм и Пре-
зидент Путин Владимир 
лэжьыгъэ IуэхукIэ щыIащ 
Монголием. А зекIуэр хуэ-
гъэпсауэ щытащ совет-мон-
гол зауэлIхэм Халхин-Гол 
деж Японием и дзэр ира-
гъэкIуэту текIуэныгъэр 
къы зэрыщахьрэ илъэс 85-
рэ зэрырикъум. Абы къы-
дэкIуэу, хэку унафэщIхэр 
тепсэлъыхьащ къэралитIым 
яку дэлъ зэпыщIэныгъэхэм.

МОСКВАРЭ Улан-Баторрэ 
адэкIэ унэтIыныгъэ зэху эмы-
дэхэм зэрыщызэдэлэжьэ- 
нум теухуа зэгурыIуэныгъэ-
хэр зэращIылIащ, лIыщ-
хьэхэр тепсэлъыхьащ къэра-
литIым я дежкIэ мы хьэнэшхуэ 
зиIэ энергетикэ Iуэхуми. Уры-
сейм Монголиер къызэри-
гъэпэщынущ щIыдагъэ 
гъэсыныпхъэхэмкIэ.

«Экономикэмрэ политикэ 
IуэхумкIэ лъэныкъуитIыр жы-
джэру дызэдолажьэ, иджыри 
къыхэзгъэщыну сыхуейт 
егъэджэныгъэ IэнатIэм щы-
диIэ зэпыщIэныгъэхэри 
зэрефIакIуэр, - жиIащ Путин 
Владимир. - Ди зэхущыты-
кIэхэр сыт и лъэныкъуэкIи 
зэредгъэфIэкIуэным адэкIи 
дыхущIэкъунущ».

Сату IуэхухэмкIи къэрали-
тIым зэфIэкI хъарзынэхэр 
 къагъэлъагъуэ. 2024 гъэм и 
япэ мазиблым хьэпшыпу 
зэра гъэкIуэкIащ доллар ме-
лард 1,4-м щIигъу и уасэ. 
Урысейм Монголием хури-
гъашэ хьэпшыпхэм процент 
22,1-кIэ хэхъуащ.

БРИКС-м хыхьэнущ

«Bloomberg» агентствэм 
къызэритамкIэ, Тыркур 
БРИКС-м хыхьэну лъэIу 
итащ, ауэ а къэралым и 
къулы къущIэхэм абы теу-
хуауэ  хъыбар гуэри къагъэ-
Iуакъым.

КъызэрагъэлъэгъуамкIэ, 
апхуэдэ щIыкIэкIэ Тыркум и 
лъабжьэр дунейпсо уты кум 
щигъэбыдэну хущIэкъуу 
аращ, апхуэдэуи къэрал 
зызыужьхэм IуэхущIэгъу яхуэ-
хъуну и мурадщ. Республикэр 
Евросоюзым хыхьэну илъэс 
куэд лъандэрэ иужь итщ, ауэ 
ар и пIэ икIыркъым, къызэ-
ралъытэмкIи, БРИКС-м и гу-
пэр щIыхуигъэзам и щхьэу-
сы гъуэр аращ. Аналитикхэм 
жаIэм тепщIыхьмэ, ЕС-м 
Iуэхур кIыхьлIыхь щIищIыр 
Тыркумрэ Урысеймрэ я зэху-
щытыкIэрщ, НАТО-м хэт язы-
ныкъуэ къэралхэр абыкIэ зэ-
рымыарэзырщ.

Тыркум нэхъапэкIэ къыхи-
гъэщауэ щытащ БРИКС-м 
хыхьэн мурад зэриIэр. Ба-
дзэуэгъуэ мазэм и пэщIэ-
дзэм республикэм хамэ къэ-
рал IуэхухэмкIэ и министр 
Фи дан Хакан жиIат мы илъэ-
сым къриубыдэу апхуэдэ 
лъэбакъуэ зэрачынур.

ФокIадэм и 5,
махуэку

Псапэ щIэным и дунейпсо 
махуэщ

1936 гъэм Бахъсэн ГЭС-р 
лажьэу яутIыпщащ

1895 гъэм къалъхуащ уса-
кIуэ, композитор, пшынауэ, 

уэрэджыIакIуэ, КъБР-м 
 гъуа з   джэхэмкIэ щIыхь зиIэ и 
лэжьакIуэ Къэжэр Индрис.

1933 гъэм къалъхуащ 
 УФ-ми КъБР-ми щIыхь зиIэ я 
энергетик, жылагъуэ лэжьа-
кIуэ Къущхьэ Мухьэжид.

Дунейм и щытыкIэнур

 «pogoda.yandex.ru» сай-
тым зэритымкIэ, республи-
кэм уэшх къыщешхынущ. 
Хуа бэр махуэм градус 18 - 19, 
жэ щым  градус 16 щыхъу-
нущ.

 
ФокIадэм и 6,

мэрем

1939 гъэм Налшык шыгъэ-
жапIэ къыщызэIуахащ.

1942 гъэм ВЛКСМ-м и об-
комым Къэбэрдей-Балъкъэ-
рым и щIалэгъуалэр къыху-
риджащ нэмыцэ-фашист 
зэрыпхъуакIуэхэм ялъэкI 
псомкIи япэщIэувэну.

2001 гъэм Урысей Федера-
цэм и Президент Путин Вла-
димир Къэбэрдей-Балъкъэр 
Республикэм къэкIуащ.

1950 гъэм къалъхуащ 
 КъБР-м щIэныгъэ IуэхухэмкIэ 
щIыхь зиIэ и лэжьакIуэ Щэр-
дан Анатолэ.

Дунейм и щытыкIэнур

«pogoda.yandex.ru» сайтым 
зэритымкIэ республикэм 
пшэр техьэ-текIыу щыщыты-
нущ.  Хуабэр махуэм   градус 
17 - 19, жэщым градус 15 щы-
хъунущ.

Къэбэрдей-Балъкъэр Республикэм и 
Къэралыгъуэм, ЩIэныгъэхэм я махуэ-
хэм теухуа Iуэху гуапэ щекIуэкIащ Уры-
сей МВД-м и Краснодар университетым 
и  къудамэу Налшык къалэм дэт Кавказ 
 Ищхъэрэ институтым.

 
МАХУЭШХУЭ зэхыхьэм хэтащ къэрал 

кIуэцI IуэхухэмкIэ министру КъБР-м щыIэ, 
полицэм и генерал-майор Крючков Вя-
чеслав, абы и къуэдзэ, полицэм и полков-
ник Бахъуэ Аслъэн, КъБР-м Экономикэ, 
жылагъуэ шынагъуэншагъэмкIэ и советым 
и секретарь Тату Къазбэч.

Крючков Вячеслав институтым и лэжьа-
кIуэхэм, ветеранхэм ехъуэхъуащ ягъэлъа-
пIэ махуэшхуэмкIэ. ЖиIащ институ тыр 
къэзыуха куэдым пщIэрэ щIыхьрэ яIэу, 
 КъБР-м щыIэ МВД-м и IэнатIэ зэмы лIэу-

жьыгъуэхэм я къалэныр зэрыщагъэза-
щIэр. Ар я фIыщIэщ еджапIэм и егъэджа-
кIуэхэм, къыхаха IэщIагъэм хуэ пэжыным, 
зэманым къигъэувхэм хуэфэщэным хуэ-
пабгъэныр щIэблэм яхэзылъхьэхэм. 

Институтым и унафэщI, полицэм и пол-
ков ник Щхьэгъэпсо Заурбий я лэжьа кIуэ-
хэмрэ еджакIуэхэмрэ ехъуэхъури, Крючков 
Вячеслав игъусэу, зи чэзу званиехэр, 
щIыхь тхылъхэмрэ саугъэт лъапIэхэмрэ 
яритащ. 

Къызэхуэсахэм, илъэс 20 ипэкIэ Бес лъэн 
къыщыхъуам хэкIуэдахэм я фэ-еплъым 
пщIэ хуащIу дакъикъэкIэ щымри, инсти-
тутым и лэжьакIуэхэу, ар къэзыу хахэу я 
къалэн ягъэзащIэу хэкIуэдахэм я фэе-
плъым деж удз гъэгъахэр щагъэтIы лъащ.  

ДЫГУЛЫБГЪУ Жантинэ.

Шэджэм районым и прокурорым и дэIэпыкъуэгъу УнэлIокъуэ Мурат хэтащ Террорым 
пэщIэтынымкIэ комиссэм къуажэхэм я Iэтащхьэхэр, щIыналъэ хабзэхъумэ органхэм, 
МЧС-м я лIыкIуэхэр хэту иригъэкIуэкIа зэIущIэм. 

АБЫ щытепсэлъыхьащ терроризмэмрэ экстремизмэмрэ пэщIэтыным, залымыгъэм 
пыщIа идеологиехэр щIалэгъуалэм я деж щыхэпщэныр къэмыгъэхъуным, апхуэдэ щIэп-
хъаджагъэхэм пыщIауэ тезырыр езыхьэкIахэу хуит къащIыжахэр гъащIэм хэгъэзэгъэжы-
ным ехьэлIахэм. 

Гулъытэ хэха хуащIащ еджапIэхэр террорым щыхъумэным, цIыху куэд щызэхуэс 
щIыпIэхэм Iуэхухэр щыщрагъэкIуэкIкIэ законымрэ хабзэмрэ къыщызэгъэпэщыным. 

ЗэIущIэм къыщыхагъэщащ терроризмэм пыщIа шынагъуэхэр зэрыщыIэм къыхэкIыу 
властым и органхэр, хабзэхъумэ IэнатIэхэмрэ жылагъуэмрэ зэгъэуIуауэ зэдэлэжьэныр 
егъэфIэкIуэн зэрыхуейр.  

БАХЪСЭН Ланэ.

Махуэшхуэ зэхыхьэ

Террорым пэщIэтынымкIэ комиссэм
КъБР-м  и  Прокуратурэм  къет



ПлIанэпэр  зыгъэхьэзырар
 ЧЭРИМ Марианнэщ. 

1859 гъэм шыщхьэуIум и 9 - 25-хэм екIуэ-
кIащ Кавказ зауэр и кIэм нэблэгъэным 
щхьэусыгъуэ хуэхъуа, Щамил Iимамым зы-
щигъэбыда Гъуниб Iуащхьэр урысыдзэм 
къыщищта зауэзэрылIыр. Абы лъандэрэ 
илъэси 165-рэ дэкIащ. 

ЗИ гугъу тщIы къэхъукъащIэр хэIущIыIу пэт-
ми, мащIэ дыдэщ щыгъуазэр Щамил и 
иужьрей зауэзэрылIым адыгэ напэкIуэцIи зэ-
рыхэтым. Гъуниб деж щекIуэкIа зэпэ щIэ ты-
ныгъэм тетхыхьа тхыдэджхэм я Iэдакъэ-
щIэкIхэм «Щамил и кIэм нэс хуэпэжахэр» 
 псалъащхьэм щIэту кърабжэкI цIыху зыб-
жанэм язщ «1846 гъэ лъандэрэ Щамил гухьа 
адыгэ мухьэжырхэм я къадыуэ щыта, Гехи 
шэшэн къуажэм щыпсэуа Шэркэсий Иб-
рэхьим-хьэжы». А цIэ дыдэм ущрохьэлIэ 1859 
гъэм урысыдзэм Гъуниб Iуащхьэр къыщи-
увыхьам «икIэм нэс Щамил бгъурытахэм» я 
сатырым. «1859 гъэм шыщхьэуIум и 25-м 
 Щамил и гъусэу Гъуниб Iуащхьэм гъэру зы-
щитащ», - итщ а лIым теухуауэ урыс дэфтэр-
хэм. НэгъуэщI зы тхыгъэми Щамилрэ Иб-
рэхьим-хьэжымрэ я зэхуакум дэлъа зэхущы-
тыкIэр къегъэнаIуэ: «Дарго къызэрикIыжрэ, 
Щамил Iимамым хиубыдыкIауэ фIыуэ илъа-
гъуу щыта шэрджэс Ибрэхьим-хьэжы». 

Ибрэхьим-хьэжы а махуэм хэкIуэдауэ жаIэ 
щIэныгъэлIхэм. Ардыдэхэм я тхыгъэхэм къы-
хощ «Щамил зитащ» псалъэухар урыс гене-
ралхэм загъэщIагъуэу жаIэрейми, пэжым 
зэрыпэжыжьэр. «Кавказым и тетым ухуэзэн-
щи къэбгъэзэжынщ», - къыжраIэщ, зэпса-
лъэмэ, къаутIыпщыжыну тхьэ къыхуаIуэри 
ирашэжат Iимамыр. Барятинскэм и лIыкIуэхэм 
пцIы зэраупсыр, Iимамыр псэууэ зыIэрагъэ-
хьэн папщIэ иджыри зэраупсынур лIыкIуэ-       
хэм хъыбару къахьа нэужь къэхъуар псори       
зи нэкIэ зылъэгъуа икIи зытхыжа Щамил и       
малъхъэ Гъэзикъумыхъу Абдурахьмэн и 
тхылъым итщ: «Iимамым къыбгъэдэкIыу 
(урыс хэм хуагъэхьа тхыгъэм - Ч. М.) сэ 
мыпхуэдэу ирызагъэтхащ: «Кавказым и тет 
Барятинскэ джыназым деж. Сэлам идох 
 гъуэгу захуэм тет псоми. Мэккэм кIуэ гъуэгур 
сэрэ си гъусэхэмрэ хуит къытхуэфIщмэ, ма-
мырыгъэкIэ дызэгуроIуэ, хьэуэ жыфIэмэ - 
хьэуэ!» Тхыгъэр хьэзыр хъуа иужь, Абэзэхэм 
щыщ мухьэжыр Ибрэхьим-хьэжы мыпхуэдэу 
къыхилъхьащ: «Уа Iимам! Тхыгъэм мыпхуэдэ 
псалъэхэр дыщIыгъуамэ арат: «Сэшхуэхэр 
 къитхакIэщ, ди Iэхэри кIэзызынукъым». Iима-
мым и унафэкIэ а псалъэхэр тхыгъэм хэз-
гъэувэжащ». 

«Щамил Iимамыр хэкIуэдэху щхьэ мызэуа-
рэ», - жызыIэ «блэкIа лъэхъэнэм и ахъыр-
зэманхэм» Iуэхум зэрыхамыщIыкIыр гурыIуэ-
гъуэщ. Ауэ щIыхамыщIыкIри, хащIыкI зэры-
мыхъунури, Iуэхум и пэжыпIэр щIэхъумэныр 
бгырысхэр зэрагъэбэлэрыгъа политикэ Iэу-
жьу зэрыщытри нобэми зэрызэрамыгъэ-
зэхуэфым укъегъэуIэбжь. Езыр зэрыхэкIуэ-
дэнум зыхуигъэхьэзыра дэнэ къэна, къэ-
дзыхэнкIэ зыхуэгузавэ и къуэхэр зэригъэгуш-        

хуа псалъэхэр нэгъунэ къыщIэнащ Щамил. 
«ЦIыхур къызэралъхури зэрылIэри зэщ. Сыт 
хуэдизрэ дыпсэуми, гува-щIэхами дылIэжы-
нущ. Дунеягъэм фи гупсысэхэр  пывгъэкI, фи 
ахърэт гъуэмылэр хэмыщIын  папщIэ», - 
яжриIэрт Щамил и бынхэмрэ и  муридхэмрэ, 
лIэныгъэм щымыщтэн папщIэ ягухэр фIы 
яхуи щIу. Тхыгъэр кIыхьыIуэ тфIэ мыхъун щхьэ-
кIэ нэмыгъэсауэ къэдгъанэ мы хъыбарым гу-
къыдэж зиIэр щеджэфынущ  Гъэзикъумыхъу 
Абдурахьмэн и «ГукъэкIыж-хэм я тхылъым». 

Тхыдэ хъужащ нобэ дигу къэдгъэкIыж на-
пэкIуэцIхэр. БлэкIар щIаджыжыр щапхъэрэ 
ущиещи, зэхэпхыху бгъэщIагъуэ хъыбархэр 
къыхохуэ Щамил Гъунибыщхьэм щыжиIа-
хэмрэ къыщигъэхъуахэмрэ ятеухуауэ. Къы-
зэраIуэтэжымкIэ, Iимамыр Iуащхьэм щыдэ-
кIуейм щыгъуэ, и мылъкур гу зыбжанэкIэ 
яшэрт. Шыгуищым Iэщэхэр илът, хым - 
ахъшэхэр, дыщэр, дыжьыныр, шыгу пщы-
кIублкIэ тхылъхэр яшэрт. АрщхьэкIэ Гъуниб 
щыдэкIуеям, абыхэм ящыщу Щамил къы-
IэщIэнар и Iэщэм и закъуэт. Адрей хьэпшып 
псори фIадыгъуат. ИужькIэ къыщIэщыжащ а 
псори езым бий къыхуэхъужа нэIиб гуэрым 
зэрызыIэщIилъхьар, къыхурикъужын папщIэ. 
Арати, къэхъуар къыщыгурыIуэм, и гъусэхэр 
къиплъыхьри, Щамил хьэрыпыбзэкIэ усэ къе-
джащ: 

Афэ джанэм хуэзгъадэу къуэшхэр сиIати,
Мис, бийуэ къыспэщIэувэжаи!
Шабзэшэм хуэзгъадэу псэм

щызгъэфIахэм
Иджы си гум зыкъыхаукIаи!
А зэманым псэуа сурэтыщIхэм я Iэдакъэ 

къыщIэкIауэ сурэт зыбжанэ щыIэщ Гъуниб за-
уэзэрылIым щекIуэкIар уи нэгу къыщIигъэу-
вэу. Мэзым жыгыу щIэтам нэхърэ мынэ-
хъыбэмэ, нэхъ мащIэтэкъым Гъуниб къэзыу-
выхьа пащтыхь сэлэтхэм я бжыгъэр. Iуащхьэм 
къеплъыхыу ахэр къилъэгъуа нэужь, Щамил 
жиIар нобэми зэIэпах: «Ашильтэ щыщу 
цIыхубз 50 сиIамэ, сыту сехъулIат!» Абы къри-
гъэкIар хэт ищIэн? Зи цIэ къриIуа и анэш 
 къуажэм щыщ цIыхубзхэр зэрыхахуэра? 
Хьэмэ цIыхубз 50 зыпэлъэщыну дзэм фы-
къыпикIуэтыну фигу къэвмыгъэкIыххэ жи-
Iэрэт? Нэхъ пасэу дигу къэдгъэкIыжа Ахульго 
къуажэм деж щекIуэкIа зауэм Ашильтэ щыщ 
Ханзадай цIыхубзым и цIэр къыхощыж. И 
щхьэгъусэр хэкIуэда нэужь, абы и щыгъын- 
хэр щитIагъэри, езыри яукIыху къамэр игъэ-
тIылъауэ щытакъым. 

Адыгэхэм ятеухуауи сурэт куэд зи Iэдакъэ-
щIэкI, урыс императорым и сурэтыщIу щы-           
та Рубо Франц «1859 гъэм шыщхьэуIум и 25-м 
Гъуниб Iуащхьэр къызэращтамрэ Щамил 
гъэру зэраубыдамрэ» фIищауэ сурэт щыIэщ. 
Нэхъ цIэрыIуэхэм хабжэ Горшельт Теодор и 
«Гъуниб урысыдзэр зэребгъэрыкIуар» су-
рэтыр. 

Гъуниб деж щекIуэкIа зауэзэрылIым адыгэ 
напэкIуэцIи зэрыхэтыр зыщыдгъэгъупщэ мы-
хъуну Кавказ зауэм и напэкIуэцIхэм                        
ящыщщ. 

Иужьрей зэманым КъухьэпIэм-
кIэ «Дунейпсо экоцидыр къэв-
гъэувыIэ» зыфIаща зэщIэхъеены-
гъэм и Iэуэлъауэхэр къоIукI. 
Къэрал 50-м зыщаубгъуащ абы и 
къудамэхэм.  Я унафэщI нэхъыщ-
хьэр здэщыIэр Великобрита-
ниерщ. 

«УДЗЫФЭ» зыфIащыж ЩIы хъу-
рейм и хъугъуэфIыгъуэхэр яхъу -           
мэныр къалэн зыщызыщIыж зэ-
гухьэ ныгъэхэм. Ауэ зи гугъу тщIы 
Iуэху щIапIэр щIыуэпсыр хъумэныр  
и  тебзэу, цIыху цIыкIур ерыскъы 
узын шэм къыпигъэкIыным къалэ-
ныфэ къытригъэуэну хэтщ. Iуэхум 
щыгъуа зэхэм зэрыжаIэмкIэ, адрей 
псоми  къадэкIуэу, мыхэр къы-
щIежьар лы нэпцI къыщIэзыгъэкI-
хэм я хьэп шып хэр нэхъ уасафIэ 
ящIын папщIэщ. 

Инджылызым щыIэ «Дунейпсо 
экоцидыр къэвгъэувыIэ» IуэхущIа-

Кавказ Спартэ зыфIаща щIыналъэр здэщыIэр Къэрэ-
шей-Шэрджэсырщ. Инжыджышхуэ псыежэхым и Iуфэм, 
абазэ, адыгэ, нэгъуей къуажэхэм япэгъунэгъуу, Адыгэ-
Хьэблэ, Нэгъуей районхэм хеубыдэ ар.

 
ПОНТ къудамэм щыщ алыджхэр ди лъэныкъуэмкIэ XIX 

лIэщIыгъуэм и етIуанэ Iыхьэм къэIэпхъуауэ хуагъэфащэ. 
Япэу яухуар Къардэныкъуей станицэм бгъурыт Хьэсаут-
Алыдж псэупIэрт. 1924 гъэм абы щыщхэмрэ Трапезундрэ 
Карсрэ щIэуэ къиIэпхъукIа алыджхэмрэ етIуанэ къуажэ 
 яухуащ, тхыдэм щыцIэрыIуэ Пелопоннес фIащри. 

«Хьэсаут иубыд щIыпIэр къуэ зэвти, гъавэ щыхэпсэ хъуну 
губгъуэ къалъыхъуэн щIадзащ, - ягу къагъэкIыж а къуа-       
жэм щыпсэуахэм я гъусэу Спартэр зыухуахэм. - Къуажэм и 
хъуреягъкIэ щылъ щIы пшэрым гуэдзи, нартыхуи, хьэи, 
 сэхурани къыщыбгъэкI хъунут, гъуэгушхуэри жыжьэтэ- 
къым, псые жэхри Iэгъуэти, аращ къыщIыхахар». 

ПсэукIэ зыщIэм IэбэкIи ещIэ. КъуажэщIэр щаухуэм, къэ-
IэпхъуагъащIэхэм мэз цIыкIухэр хасащ, псы зэрыщIагъэ-
лъадэ кIэнауэхэр датIыкIащ, Iуащхьэхэм къазмакъ, пыжь, 
хьэмкIутIейхэр щыхасащ. ЗэрыжаIэмкIэ, алыдж къуажи т Iым 
щыпсэу унэгуащэхэм ныбжькIэ зэIэпах ерыскъы гъэ-
щIэгъуэнхэр япщэфI. 

Зэман кIыхькIэ Спартэм алыдж фIэкIа щыпсэуакъым. 
Иджыпсту къуажэм лъэпкъ зыбжанэ дэсщ, ауэ иджыри 
 нэхъыбэр алыджхэрщ. Къуажэм цIыху 400-м нэблагъэ        
дэсщ, псори зэхэту пщIантIэ 200 хуэдиз мэхъу. Зэрыхъу хаб-
зэу, гъуэгу зэрагъуэту, цIыху куэд Алыдж къэралым Iэпхъуэ-
жащ. 

«Дэ алыджыбзэм и понт къудамэм дропсалъэ, - жеIэ Спар-
тэ къуажэм дэт школым и директор Надеждэ. - Алыджым 
дыпэIэщIэу щытми, анэдэлъхубзэр тхъумэжыным дыху-            
щIокъу икIи дыщIохъуэпс». 

Школым нэмыщI, къуажэм иджыри алыдж члисэ дэтщ. 
ТхьэелъэIупIэкIэ уеджэмэ, нэхъ пэжынщ. Илъэс куэдкIэ 
«Свято-Троицкий храм» жыхуаIэр дин зехьапIэу яIащ. Ауэ ар 
зыхуей хуэзауэ щыттэкъым, абы къыхэкIыу, щэнхабзэ мы-
хьэнэуэ иIэр нэхъыбэт, фIэщхъуныгъэм зэрепхаишхуэ щы-
мыIэу. 

Сыт иджыри Спартэр зэрыцIэрыIуэр? Мыбы «Марстел» 
псыIэфIыр къыщIэзыгъэкI IуэхущIапIэ щолажьэ. Къуа-
жэдэсхэр я хэкум гукIэ зэрыпыщIам и щыхьэтщ мыбы 
щыпсэу сабийхэм Дионис, Сократ хуэдэ цIэхэр зэрыфIа-
щыр. 

 ЯгъэщIагъуэу ягу къагъэкIыж хъыбарщ Спартэ къуажэм 
дэт колхозым и унафэщIу щыта Михайлиди Анастас япэ 
къэсыр къуажэгъу ищIу зэрыщымытар. Спартэ сыщыпсэуну 
сыхуейщ жызыIэхэм фIэкIа къищтэртэкъым. Щхьэхынэхэм-
рэ хьэрэмышххэмрэ я нэр игъэплъэххэртэкъым. И зэманы-
гъуэм Спартэм дэта колхозым куэд хузэфIэкIащ, къуажэм 
уэздыгъэрэ газрэ дэзышар аращ. 

Ди щIэджыкIакIуэхэм къагурыIуауэ дыщогугъ дэтхэнэ 
хэхэс псэупIэхэми хуэдэу, Къэрэшей-Шэрджэсым зыщы-
зыубгъуа Спартэ алыдж къуажэм и щэнхабзэр ихъумэжы-
фыну гугъэшхуэ зэрыщымыIэр. Ауэ абы гу лъыттэн хуей 
 щIэхъуар мы алыдж гъуджэм хамэ къэралхэм щыкIуэдыж 
адыгэ къуажэхэр къызэрищырщ. Зызэман Сириеми Тырку-
ми бжыгъэшхуэкIэ зыщызыубгъуауэ щыта адыгэ къуа-
жэжьхэм я нэхъыбэр хуэмурэ хэкIуэдэжри, абыхэм щыпсэуа 
ди лъэпкъэгъухэр къалэшхуэхэм Iэпхъуэжащ. Ар я щхьэусы-
гъуэуи хамэхэм нэхъ яхэшыпсыхьащ. Ардыдэр къыпэплъэу 
пхужыIэнущ КъШР-м щыIэ, фIэщыгъэ къудейкIэ фIэкIа 
алыдж щэнхабзэм пхуемыпхыж Спартэми. 

Иджы тхыдэ напэкIуэцIхэр къызэIутхынщ. Дауэт икIи сыт 
хуэдэ щхьэусыгъуэкIэт алыджхэр Урысейм къызэрыIэп-
хъуар? XVIII лIэщIыгъуэм и кIэм – XIX и пэм хуахь ар къы-
щыхъуа лъэхъэнэр. 1768 - 1774 гъэхэм екIуэкIа урыс-тырку 
 зауэм и ужькIэ япэ гупыр къэIэпхъуащ. А зэманым урыс им-
периер нэгъуэщI къэралхэм щыпсэу чыристанхэм къащ  -    
хьэ щыжырти, Урысейм къэIэпхъуа алыджхэм я къэралы-        
гъуэ яухуэжыну гугъэшхуэ ящIу зыкърагъэшауэ арат. ЕтIуанэ 
къэIэпхъуэгъуэр зыхиубыдар 1801 - 1856 гъэхэрщ. 1810 гъэм 
«Чыристанхэр Тыркум кърашыжу Кавказым зыгъэIэпхъуэ 
 комитет» Тифлис къыщызэрагъэпэщауэ щытащ. Понт къу-
дамэм хыхьэ алыдж мини 100 Тыркум къикIри Куржым 
къэIэпхъуат. Ещанэ къэIэпхъуэгъуэр 1862 гъэм хуэзащ.         
Абыи и щхьэусыгъуэр чыристан алыджхэр муслъымэн 
къэралу щыт Тыркум къызэрырашырт. АпщIондэху Кав-
казым щыщ муслъымэнхэр - псом ялейуэ адыгэхэр - Тыркум 
яшэрт. 

1878 гъэм понт алыджхэм ящыщу мин 75-рэ Карс къра-
гъэIэпхъукIауэ щытащ. Абыхэм я нэхъыбэр иужькIэ Псыжь-
рэ Тэрчрэ пэгъунэгъуу ягъэтIысащ. Псалъэм папщIэ, Псы-
хуабэ и Iэгъуэблагъэм щытIыса япэ къуажэхэм ящыщщ 
 Нагут, Кърымджэрий, СулътIан къуажэхэр. 

Кавказым щыпсэу алыджхэр адрей кавказ лъэпкъхэм 
яхэшыпсыхьакъым, динкIэ къатехуэ ермэлыхэм фIэкIа. 
 Муслъымэн диныр зезыхьэ адыгэхэм япэгъунэгъуу псэ-                   
уху, абыхэм я хабзэ куэд къащтащ, ар унэ зэгъэзэхуэкIэ, 
 щыгъын зехьэкIэ, хьэщIагъэ ехыкIэ, атэлыкъ хабзэ, лъы -
щIэж ирехъу. XX лIэщIыгъуэ пщIондэ алыджхэм цIитI зы-      
фIащыжу щытащ, тIум я зыр адыгэцIэрэ абыкIэ унэм 
 къыщеджэу. Кавказ алыджхэм адыгэбзэкIэ псалъэ куэди 
яхэтт, ар я анэдэлъхубзэм и гъусэу ягъэшэрыуэфу. 

Гъуниб Iуащхьэм адыги тетащ

УкъыкIэрыхуIуэми нэхъыфIщ
пIэм бгъэдэлъ къарур зэры мы-
цIыкIур  къегъэлъагъуэ абы и нэ-
хъыжьыр Давос щекIуэкIа зэIу-
щIэшхуэм зэрырагъэблэгъами абы 
къызэрыщагъэп сэлъами. Утыку 
 кърихьэр сыт хуэдэ гупсысэ жы -        
пIэ мэ, мэкъумэш IэнатIэмрэ бдзэ-
жьей къэубыдынымрэ щы зекIуэ 
ерыскъы щхьэхуэхэр пшхы ныр, 
пщэныр, зебгъэкIуэныр «экоци-
дым», нэгъуэщIу жыпIэмэ, ЩIы-
лъэм и хъугъуэфIыгъуэхэм ебгъэ-
рыкIуэным хуагъадэ. 

Абдежми къыщымыувыIэу, мы 
Iуэ хущIапIэм Европей союзым 
 щыпхигъэкIащ зи цIэ къраIуа ерыс-
къыхэкI 20-м уелэжьыныр щIэп-
хъаджагъэу, я къебжэкIым зра-
гъэубгъуну загъэ хьэзыр. Псалъэм и 
хьэтыркIэ, Европарламентыр йо-
гупсыс 2030 гъэм ирихьэлIэу Ев-
ропэм и къалэ нэхъыщ хьэхэм лы-        
рэ шэрэ щыпщэ мыхъун хуэдэу, 
 хабзэ къыщыдагъэкIыным.  Ар 

 къадэзымыщтэхэр Урым дунейпсо 
судым иратынущ. 

ЗэкIэ Дунейпсо судыр цIыхум ирах 
лейм пэщIэт хуэдэу щытщ, зэрып-
хъуакIуэхэмрэ дзэ щIэпхъаджа-
щIэхэмрэ къыкIэлъажыхьу. Ауэ я 
Iуэху еплъыкIэр тыншу зэрыпхагъэ-
кIым уи фIэщ ещI «экоцид» псалъэ-
ми зыхуей дыдэ мыхьэнэр зэрыра-
тыфынур. ГъэщIэгъуэныщэращи, 
цIыху цIыкIур мин бжыгъэкIэ зэры-
зэтраукIэр къызэры фIэIуэхушхуэ 
щыIэкъым Дунейпсо судым, ауэ 
щыхъукIэ къэкIыгъэхэм, псэущхьэ-
хэм «я хьэкъыр» ехъумэ. 

Мэкъумэшым елэжьхэр, бдзэ-
жьей ещэным хэпсэукIхэр, Iэщ зе-
зы хуэхэр зи гугъу тщIы зэщIэхъее-
ныгъэм и нэ къыщыфIэнэну махуэр 
апхуэдэ дыдэу жыжьэжкъым. Дауэ 
«Дунейпсо экоцидыр къэвгъэу -
выIэ» IуэхущIапIэр цIыхум къызэ -
ры жьэхэуэфынур жыпIэмэ, япэ-
рауэ, лыхэкIхэри пхъэщ хьэ мыщ-

хьэхэри, хадэхэкIхэри нэхъ лъапIэ 
хъунущ, хуэмурэ иджыпсту «зи мэ 
къытщIихьэ», гъудэбадзэм къы хэ-
щIыкIа шхыныгъуэхэр тыкуэнхэм 
къыщIалъхьэнущ, ауэрэ зэкIэ мы-
куэду къытфIэщI лы нэпцIхэр, джэ-
дыкIэ нэпцIхэр, шэ нэпцIхэр нэ-
хъыбэ хъунущ. Лы лей къэзыщтэ 
цIыхухэм куэд зышхи яхэтщ, шэч 
хэмылъу, ауэ ерыскъы мыузын- 
шэм нэхъеижитIу зэтреху Iэпкъ-
лъэпкъыр. Ерыскъыр узыншэу щы-
щы та лъэхъэнэхэм цIыхум мащIэ-
кIэ зигъэнщIу, ишхар къару хуэхъуу 
щытамэ, иджы ишхыр нэхъыбэ 
щхьэкIэ, абы къару къезыту къы хэ-
кIыр кIуэ пэтми нэхъ мащIэ мэхъу. 
Аращи, къалэшхуэхэм я «цивилиза-
цэм» девмыгъэхъуапсэу, ди къуа-
жэхэмрэ губгъуэхэмрэ дыв гъэ хъу-
мэ. 

ЩIапщэ (щIэпщакIуэ, щIопщакIуэ) 
жыхуиIэр IэзэкIэ лIэужьыгъуэу, сыма-
джэм (уIэгъэ хъуам, зи къупщхьэ къу-
там, блэ е бэдж зэуам) ехьэлIа дауэда-
пщэу иIащ адыгэм. Епщэн псалъэм 
 къытекIащ, «епщэрэ Iэзэбзэ къибжу зы-
гъэхъуж» жыхуиIэу. ЩIапщэр сыма-
джэр зэрылъ унэм е хьэщIэщым щащIу 
щытащ. Езым и унэ имысыжу цIыхур 
 сымаджэ е уIэгъэ хъуамэ, зрихьэлIа 
 дэтхэнэ адыгэ унагъуэми (ар ныбжьэ-
гъуми, Iыхьлыми, хамэми) щIапщэ 
 хуищIын  хуейт. 

ЗЭАДЭЗЭПХЪУ щIэныгъэлIхэу Мыжей 
Михаилрэ Пащты Мадинэрэ зэдатха 
«Адыгэ мифологием и энциклопедие» 
тхылъым щызэпкърыхащ мы хабзэжьыр. 
Абы зэритымкIэ, пщы-уэркъхэм, нэхъ 
зылъэкIхэм я щIапщэм кърагъэблагъэрт 
хэгъэгум щыцIэрыIуэ джэгуакIуэхэр. ЩIа-
пщэ джэгур зезыгъакIуэм папщIэ ин-
жыдждэс адыгэхэм джэгу хьэтэ, джэгу 
хьэтым жаIэ. ЩIэпщакIуэ къакIуэхэм 
 ира гъэшхыну щIапщэ нышыр гъунэ гъухэм, 
благъэхэм къашэрт. ПщапщIэу Iэзэм е 
джэгуакIуэм иратырт нышу яукIа Iэщым и 
фэр.

Дауэдапщэр пшапэ зэхэуэгъуэм яуб-
лэрти, жэщ псом ирагъэкIуэкIырт, кIыфI 
хъуауэ (а зэманыр бзаджэнаджэ къэ-
хъеигъуэу къалъытэрти) сымаджэр ямы-
гъэжеин папщIэ. Нэху ща нэужь жейми 
 хъунут, уеблэмэ фIыуэ ягъэжеин, зра-
гъэгъэпсэхун папщIэ Iущхьэ иратырт. 
 ЩIапщэр яублэн ипэкIэ унэм и хъурея-
гъыр, блынджабэхэр кIэгъуасэкIэ е вэн-
вейкIэ къатхъыхьырт, бжэщхьэIум гъущI 
вабдзэ щагъэтIылъырт, сымаджэм и 
 пащхьэ джэдыкIэ хэлъу псы фалъэ ира-
гъэувэрт. Ахэр зыгъэзащIэ хабзэр сыма-
джэпэс пщащэрат (кIахэ адыгэхэр мыбы 
кIэпщэ е даекIэ йоджэ), ар унагъуэм я 
Iыхьлыт е гъунэгъу-жэрэгъут, я дзыхь-         
щIэгъут. Даер сымаджэм бгъэдэмыкIыу 
 бгъэ дэст, зыхуей хуигъазэу, лей къри мы-
гъэ кIуалIэу, Iэзэм дэIэпыкъуу. КIэгъуасэ-
ми, гъущIми, джэдыкIэми бзаджэна- 
джэм щызыхъумэ мэгъу къару, ажалым 
зэ рытекIуэ гъащIэ нэщэнэ хэлъу къа-
лъытэрт. ЩIапщэм къекIуэлIа дэтхэнэ 
зыри Iэмал имыIэу вабдзэм гъущI кIапэ-
кIэ теуэрт, «Зэпэщу утэджыж» жиIэурэ 
 сымаджэм ехъуэхъурт. БжэщхьэIур 
( бзаджэнаджэ тIысыпIэу, дунеитIым я 
 гъунэилъыпIэу миф дамыгъэщ) лъагэу 
къыдращIейрт, къекIуэлIахэр я лъапэ 
фIэмынэу абы лъакъуэ ижькIэ ебэкъуэн 
хуейт. ЩIапщэм цIыхуей е лIыукI къри-
хьэлIамэ, и лъакъуэр бжэщхьэIум фIонэ, 
сымаджэм и пащхьэ илъ джэдыкIэр 
 къочэ, жаIэт. Сымаджэм ехьэлIа дауэда-
пщэхэм гъущIхэкIыр зэрыхэтыр Лъэпщ и 
культым и лъэужьщ. Пасэрей щIапщэм Iэ-
мал имыIэу дауэдапщэ уэрэд щыжаIэрт. 
ЩIапщэ уэрэдхэр лIэужьыгъуэ зыбжанэ 
мэхъу: фэрэкI уэрэд, шэхэх уэрэд, Iэзэм и 
уэрэд, гушыIэ-сэмэркъэу уэрэдхэмрэ усэ-
хэмрэ. ФэрэкI уэрэдхэр зыхуэгъэзар 
 фэ рэкI узым и тет Созэрэщт. Тхьэм и цIэр 
къапсэлъыртэкъым, абы пIэкIэ «Зиус-
хьэн», «Дахэжь», «Дыщэ шу» жаIэрт. Езы 
«фэ  рэкI» узыцIэми табу телът, абы и пIэкIэ 
«цIэимыIуэ», «щыгъищ», «хьэлывищ» 
жаIэрт (щIыфэм къытрикIутэхэм и на  гъы-
щэу). ФэрэкI узыр уз мэхъаджэу, хуабжьу 
щышынэхэу, цIыху минищэ бжыгъэхэр 
ихьу щытащ икIи пасэрей адыгэ уэрэдым 
абы хуабжьу зыхуегъэщхъ, узыр къы-
зэреблэгъар фIыгъуэшхуэу жиIэу, абы и 
тетыр игъэлъапIэу.

Тхыдэм зэрищIэщи, фэрэкIым япэу Iэ-
зэгъуэ (прививание) къыхуэзыгъуэтам 
ады гэхэр ящыщт. XVIII лIэщIыгъуэм  псэуа 
франджы философышхуэ К.А. Гельве-
ций фэрэкI узым и IуэхукIэ адыгэ бзылъ-
хугъэм фIыщIэу хужиIар тхыдэм къыхэ-
нащ. Адыгэм я деж щалъэгъуа IэзэкIэр 
 къагъэсэбэпурэ, хамэ къэрал Iэзэхэм 

 Европэм и пащтыхь унагъуэхэр фэрэкIым 
кърагъэлауэ щытащ. ЦIыхум и фIыщIэу 
щыт Iэзэгъуэр къахута нэужьи адыгэм 
фэрэкI щIапщэ щIыныр щагъэтакъым. 
Тхьэм и фIыщIэр ямыгъэкIуэду, усэбзэм 
мэгъу къарууэ хэлъыр я фIэщ хъууэ зэра-
хьэрт.

Шэхэх уэрэду нобэм къэсауэ адыгэ 
IуэрыIуатэм ихъумар кIахэм «Къоджэ-           
бердыкъо Мыхьэмэт ищэхэх орэд» жы-
хуаIэращ. НэгъуэщI уэрэд лIэужьыгъуэ 
ирашажьэрт Iэзэр щтапхъэмкIэ шэ (шаб-
зэшэ) хэхыным щыхуекIуэм деж. Абы 
 псалъэу хэлъыр зы закъуэщ: гыз макъым 
зыпищIу «агI». УIэгъэ узым къигъэтIэс -      
хъа адыгэ зауэлIым и напэр къахъумэн 
 папщIэ, шэр щыхах напIэзыпIэм ири-
хьэлIэу а гыз макъыр щIапщэм щIэс псоми 
шыкIэпшынэм дежьууэ зэдыжаIэрт. «Шэ-
уэ хихыр дыжьын» жеIэр уэрэдым: шэте-
мыгъахуэ дыуэр зыпэмылъэщу къалъы-
тэр дыжьынышэращ.

Блэ зэуам ещIэп щэнри щхьэхуэт. Блэна-
пщэ Iэзэ къашэрти ирагъапщэрт. Иужь-
рейуэ зи цIэ къэна джэгуакIуэблэнапщэу 
Хъурбыз Мысост (Инжыджей хэгъэгур) блэ 
зэуам трибжэу щыта мажусиибзэм щыщщ 
мы пычы гъуэр: «Хъыщти, мыщти, бжэмкIэ 
къы щIы хьа, щхьэгъубжэмкIэ щIэкIыжа».
Iэзэр епщэхукIэ блэр зэгуоуд, жаIэрт. Блэр 
зэуам къыкIэлъокIуэж, жаIэрти,  щIапщэ 
щащIкIэ сымаджэр щхьэгъубжэмкIэ унэм 
кърахьэжырт. Дунейр хуабэу щIыбым         
щащI хъумэ, чий хуар яIэ тырти, абы тра-
гъэгъуалъхьэрт, зэраIэта пкъохэм язым 
адакъэ ирапхырт, блэр  къа кIуэмэ къари-
гъэщIэну. Къэзыгъэ зэ жынкIэ хъуну блэм 
жэщищ-махуищкIэ  сымаджэр щахъу-
мэрт, уIэгъэм хуэфэщэн хущхъуэ ирахьэ-
лIэрт.

Нало Заур зэры хуигъэфащэмкIэ, Iэ зэр 
зэрагъэлъапIэ уэрэдхэр къыщежьар тхьэм 
и пщIэр нэхъ къэтIасхъэу, цIыху Iэ зэм и 
IэщIагъэм куэд зэрелъытар къыхагъэщ 
хъуа нэужьщ:

Уэр, мы Iэзэ лIыфIмэ, 
Уэр, фегугъу уо уореда, 
Уо, фызыщIэгугъухэр 
Уэр, и шэхэх, маржэ! 
Уэр, шэр зэрыхахыр, 
Уэр, дыжьын, уо уорейда, 
Уэр, дыжьын[ы] щIыIухэр 
Уэр, мэжьгъыжьгъ, маржэ!.. 
ЩIапщэм щызэхуэсыр нэхъыбэу щIалэ-

гъуалэт. ГупитIу загуэшырти, нэху щыху 
джэгукIэ, къафэкIэ, гушыIэ-сэмэркъэукIэ, 
хъуэрщэрыгъэкIэ, IуэрыIуэдзынкIэ зэ-
пеуэрт. ДжэгуакIуэм нэмыщI, щIапщэ 
 утыкум итт ажэгъафэр, ажэжь мэIур 
(пыIэр) и напэм Iулъу, IугъуэкIэ гъэлыгъуа 
екIэпцIэ дамокъуэр IэщIэлъу. 

ЩIапщэ джэгукIэхэр лIэужьыгъуэ зыб-
жанэ мэхъу: «дзэлдэуэ», «жгут» («журт»), 
«Iэгуауэ», «шу зэтес», «щхьэл». Хъурейуэ 
мэжаджэшхуэ ягъажьэрт, ар унащхьэм 
илъ бгыкъум кIапсэкIэ кIэращIэрт, кIапсэр 
ягъэкIэрэхъуэжырт, еIунщIырти, мэжа-
джэр ещIэхукIэ ар хъурейуэ къэзыувыхьа 
щIалэхэр IэкIэ емыIусэу жьэкIэ едзэкъэ-
фын хуейт. Мэжаджэ гъурым я Iупэр Iуиуду 
адэкIэ-мыдэкIэ яIэщIэмыхьэу ещIэрт, ап-
щIондэху мыдрей щысхэр зэщIэ дыхьэш-
хэу еплъырт. Арат «дзэлдэуэ» жыхуиIэ 
джэгукIэр. 

Пасэрей щIапщэм мэгъур нэхъ хэлът. 
Жэщым и кIыхьагъкIэ Iэзэгъуэ хуэIу хуэ-
щIэмрэ мыдэкIэ утыкум щекIуэкI джэ-
гумрэ зыр адрейм кIэлъыкIуэу гъэпсат. 
Дауэдапщэмрэ теуэ-тепкIэмрэ зэблахъу 
зэпытт. Мэхъур нэхъ кIащхъэ, гушыIэр 
 нэхъыбэ хъууэрэ щIапщэм и тхыдэр лIэщIы-
гъуэкIэрэ къекIуэкIащ. ЩIапщэ уты кур 
зезыгъакIуэм и къалэнхэри Iэ зэным къыб-
гъэдэкIыурэ «жэщмыгъэжейм», зэште-
гъэум хуэкIуэжырт. Джэгу-кIэ «емыкIухэри», 
макъышхуэу ягъэIухэри, гуфIэгъуэ 
дыхьэшхри - псори гъащIэр лIэныгъэм 
зэрытекIуэ пасэрей мэгъу Iэмалт. 

Зыгъэхьэзырар ФЫРЭ Анфисэщ. 

Жэщмыгъэжей щIапщэ

Кавказым 
хыхьэ Спартэ

Щэнхабзэ

Гъэлъэгъуэныгъэ

Машинэ, цIыху куэд щызекIуэ, щызэблэкI автомо биль 
гъуэгухэр шынагъуэншэу щытыныр мыхьэнэшхуэ зиIэ 
Iуэхугъуэщ. Ар къагурыIуэу, республикэм лэжьыгъэшхуэ 
щрагъэкIуэкI, псом хуэмыдэу иджы рей уэздыгъэхэмкIэ 
ахэр къызэщIэгъэнэхуным ехьэлIауэ.

ДЫЗЭРЫТ илъэсым къриубыдэу, республикэ, район 
мыхьэнэ зиIэ автомобиль гъуэгуу псори зэхэту километр        
33-м апхуэдэ уэздыгъэхэр щыпадзащ. Псалъэм къы дэкIуэу, 
«ГъуэгуфI шынагъуэншэхэр» лъэпкъ пэхуэщIэм ипкъ иткIэ 
Бабугент, Шордакъ, Псыгуэнсу, Аргудан  къуажэхэм, Нал-
шык къалэм я автомобиль гъуэгухэм,  километр 13 зи кIы-
хьагъым, я гъуэгубгъухэр нэху ящIащ.

Мы гъэм щIыналъэ гъуэгу фондым къыхэкIыу уэздыгъэхэр 
щыпадзащ километр 18 зи кIыхьагъ автомобиль гъуэгухэм. 
Абы хохьэ Бахъсэн къалэм и курыт еджапIэщIэм хуэкIуэ 
 гъуэгур, Май къалэм, Аушыджэр, Къэщкъэтау къуажэхэм 
яйхэр. 

Абы нэмыщI, иджыпсту ирагъэкIуэкI лэжьыгъэхэм 
 хиубыдэу, Шэрэдж Ищхъэрэ къуажэм и гъуэгуу кило метри 
9,3-рэ, Дыгулыбгъуей и километри 3,3-р апхуэдэ уэзды-
гъэхэмкIэ къызэщIагъэблэнущ. 

«Къуажэ щIыпIэхэм зэпIэзэрыту зегъэужьын» къэрал 
пэхуэщIэм и фIыгъэкIэ Псыхъурей къуажэми километр               
1,5-рэ зи кIыхьагъ гъуэгур къыщызэщIагъэнэхуэнущ. 
Мыдрейуэ апхуэдэ лэжьыгъэхэр щрагъэкIуэкIынущ Сэр-
макъ, Аргудан, Жэмтхьэлэ Ищхъэрэм, Къубэ-Тэбэ, 
 Къулъ къужын Ищхъэрэмрэ Ипщэмрэ къуажэхэм, Iэдииху 
жылэм пхрыкI гъуэгухэм. Ахэр псори зэхэту километр 42-рэ 
мэхъу. 

2024 гъэм и кIэм ирихьэлIэу иджырей уэздыгъэхэр 
къыщыблэ автомобиль гъуэгухэм я кIыхьагъыр километр           
75-м нызэрыхьэсынущ. 

ХЬЭЩЫКЪУЕЙ  Олег.

Бжьэдыгъукъалэ пэмы жы-
жьэу, Адыгэ Республикэм 
 хиубыдэ Теучэж районым 
 зыщеубгъу нобэ зи гугъу 
тщIыну Iуащхьэны къуэ къа-
лэжьым. Археологхэм я къэ-
хутэныгъэхэм ар зэрыхэтыр 
«Езанэ Гъэтлыкъуей къа-
лэжь» цIэмкIэщ. 

КЪАЛЭЖЬКIЭ дызэджэр 
урысыбзэкIэ зекIуэ «городи-
ще» археолог фIэщыгъэрщ. 
«Къалэжь» псалъэм къикI 
дыдэрщ абыи и мыхьэнэр: 
 зэгуэр къалэ («город») здэ-
щыта щIыпIэ. Уегупсысыжмэ, 
нобэ «къалэ» псалъэм нэ-
хъыбэу «къуажэм нэхърэ  нэхъ 
ин псэупIэ» къидгъэкI щхьэкIэ, 
ар къызэрежьар «быдапIэ», 
«зыхъумэжыным хуэузэда 
псэупIэ» мыхьэнэм тетущ. Зи 
гугъу тщIы Iуащ хьэныкъуэм 
иджыри зэрехьэ «Сэреижь», 
«Хэкужь» цIэ хэ ри. Урыс ар-
хеологхэм ящыщу абы япэу гу 
лъызытари, и тхыдэр щIэныгъэ 
тхылъхэм изыгъэзэгъари Ан-
фимов  Никитэщ. Адыгэ лъэп-
къым дежкIэ мыхьэнэ абра-
гъуэ иIэщ Iуащхьэныкъуэм, 
сыту жыпIэмэ, мы фэеплъым 
зэпещIэ пасэрей адыгэхэм я 
къежьапIэмрэ иджырей лъэ-
хъэнэмрэ. Абдежым щекIуэ кIа 
гъащIэр лъэпкъыр и лъап-
сэжьым зэрисыжым и щыхьэт 
наIуэу къоув, япэрауэ. ЕтIуа-
нэрауэ, мэуэтхэмрэ адыгэ-
хэмрэ зы тхыдэ зэраIэр нэ-
рылъагъу ещI. 

КъБР-м и Лъэпкъ музейм «Бжьы-
хьэ-24» зыфIаща гъэлъэгъуэны -
гъэ къулей къыщызэIуахащ. Абы 
 утыку къыщрахьащ Урысейм и Су-
рэ тыщI хэм я зэгухьэныгъэм и 
Къэбэрдей-Балъкъэр къудамэм 
хэт IэщIагъэлI хэм я IэдакъэщIэкI 
те лъыджэхэр. 

ПЭШЫШХУЭР яуфэбгъуащ су-
рэтхэм, скульптурэхэм, графикэ лэ-
жьыгъэхэм, декоративно-прикладной 
гъуазджэм (арджэн, дыщэидэ, цIы-
хубзхэм зэрызагъэдахэ хьэпшып хуэ-
дэхэр, фэм, щэкIым, керамикэм, нэ-
гъуэщIхэми къыхэщIы кIахэр), мону-
ментальнэ гъуазджэм щыщ хьэпшып 
зэмылIэужьыгъуэ хэм. Ахэр ящIащ дэ 
фIыуэ тцIыху, зэгухьэныгъэм хэт су-
рэтыщI цIэ рыIуэхэм, абы хыхьэну 
зызыгъэ хьэзыр щIалэгъуалэм. Пса-
лъэм и хьэтыркIэ, Абей Iэсият, Жылэ 
Ана толэ, Црым Руслан, Иванниковэ 
Ольгэ, Зэхъуэхъу Валерэ, Пак Галинэ, 
Тхьэзэплъыж Руслан, Бгъэжьнокъуэ 
Заурбэч, Дэцырхъуей Рузаннэ, Мэзло 
Руслан, ХьэцIыкIу Мила нэ, ЦIыпIынэ 
Маринэ сымэ, нэ гъуэщIхэми. Дэт-
хэнэри щхьэхуэу узытепсэлъыхь хъуну 
лэжьыгъэщ, щхъуэкIэплъыкIэу, зэ-
мыфэгъуу, гуп сысэ куу ящIэлъу. Ды-

къэзыу хъуреихь дунейм, къалэ, къуа-
жэ гъащIэхэм ухэзышэхэр, нарт эпо-
сыр, бжьыхьэ дыщафэр, дыгъэ къу-
хьэгъуэм и дахагъэр, нэрымы лъагъу 
хъуэпсэгъуэр, нэгъуэщI куэд уи нэгу 
щIегъэкI гъэлъэгъуэныгъэм. 

- Къэбэрдей-Балъкъэрым и музей-
хэм щрагъэкIуэкI гъэлъэгъуэ ныгъэ 
 гукъинэж куэд. Абыхэм утыку къыщ-
рахьэ ди щIыналъэм и щэн хабзэ 
 гъащIэр зэрыкъулейр. Лэ жьыгъэ 
 щхъуэкIэплъыкIэхэмкIэ бей но бэрей 
гъэлъэгъуэныгъэр, КъБР-м и Къэра-
лыгъуэм и махуэм ирихьэ лIэу къызэ-
рагъэпэщар, узыгъэгуш хуэщ, уи 
гукъы дэжыр къэзыIэтщ. Сэ сыкъапщ-
тэмэ, сыщыгуфIыкIащ ди сурэ тыщI-
хэм я зэфIэкIым, я ехъу лIэныгъэ зэ-
мылIэужьыгъуэхэм, - жи Iащ Къэбэр-
дей-Балъкъэрым щэн хабзэмкIэ и ми-
нистр Къумахуэ Мухьэдин. 

Къызэхуэсахэм фIыщIэ яхуищIу, 
сурэтыщIхэм я илъэс лэжьыгъэр къы-
щапщытэж хуэдэу къызэрагъэ пэщ 
гъэлъэгъуэныгъэ гъэщIэ гъуэным зэ-
рызыкърагъэхьэлIар зэ ригуапэр къы-
хигъэщу къэпсэлъащ КъБР-м и Су-
рэтыщIхэм я зэгухьэ ныгъэм и уна-
фэщI Къаныкъуэ  Жаннэ. «Къапщ-
тэмэ, лэжьыгъэхэр псори щIэщ, 
абы хэм феплъкIэрэ мащIэ-куэдми 

къэф щIэфынущ илъэ сым и кIуэцIкIэ 
ахэр зэрып сэуар, зэгупсысар, зэлэ-
жьар, зыгъэгузэвар, зыщIэхъуэпсар», 
- жиIащ абы. 

- Дэ куэдрэ дыкъиутIыпщыну къы-
щIэкIынкъым иджыблагъэ екIуэ кIа 
выставкэм, СэвкIуий Хьэмид и Iэда-
къэщIэкIхэр налшыкдэс хэмрэ абы и 
хьэщIэхэмрэ щызрагъэлъэгъуам. 
 Къапщтэмэ, Къэбэрдей-Балъкъэрыр 
творческэ гъащIэ къулейкIэ мэпсэу, - 
къыхигъэщащ КъБР-м и цIыхубэ 
сурэтыщI Жылэ Анатолэ. - Абы и щы-
хьэтщ Шемякин Михаил и гъэлъэ-
гъуэныгъэ «Акрополь» IуэхущIа пIэм 
щызэхэтар, симфоние макъамэм и 
фестиваль Темыркъан Юрэ и цIэр 
зезыхьэр, нэгъуэщIхэри. Гуапэщ су-
рэтыщIхэр зэрыпсэур, зэрыла жьэр, я 
гуащIэр утыку кърахьэну Iэмал зэ-
раIэр. Но бэ тлъагъу гъэлъэгъуэны-
гъэм хэт лэжьыгъэхэр акъым абыхэм   
я IэдакъэщIэкIхэр зэрыхъур, атIэми я 
зэфIэкIыр ди нэгу къыщIэдгъэ хьэ-
нымкIэ Iэмал хъар зынэщ. Ди рес-
публикэм, къалэм хуащI саугъэтуи 
къэплъытэ хъунущ зэIущIэр. 

ДАХ-м и тхьэмадэ Сэхъурокъуэ 
Хьэутий псалъэ щратым и гугъу 
ищIащ ди сурэтыщI куэдым я гуа  -
щIэм зэрыщыгъуазэр. Абы и щыхьэту 

жиIэжащ и ухуэныгъэхэм ящыщ зым  
и блыным Жылэ Анатолэ сурэт дахэ 
трищIыхьауэ зэры щытар, ар куэдым 
ягу зэрырихьар. Апхуэдэуи къыхи-
гъэщащ я къуа жэгъу сурэтыщI Конин 
Анатолэ и лэжьыгъэхэр и унэм и пэш 
зыбжанэм зэрыфIэлъри. «Абыхэм 
 къагъэлъагъуэ зэфIэкI зиIэ сурэ-
тыщIхэр зэрыдиIэр, ди гуапэщ дя пэкIи 
я IэщIагъэм и хъер ялъагъуну, гукъы-
дэж щымыщIэну, - жиIащ Сэхъуро-
къуэм.

Гъэлъэгъуэныгъэр къыщызэIуа- 
хым абы къыщыпсэлъахэу КъБР-м  и 
цIыхубэ сурэтыщIхэу Црым Руслан, 
Колкутин Андрей, Конин  Ана толэ, 
 КъБР-м гъуазджэхэмкIэ щIыхь зиIэ и 
лэжьакIуэ Зэхъуэхъу Валерэ сымэ 
ехъуэхъуащ ар къы зэзыгъэ пэщахэм, 
абы хэтахэм, зыкърезыгъэхьэлIахэм. 
ЗэIущIэр дэтхэнэ твор ческэ цIыхум и 
дежкIи махуэ шхуэу зэрыщытыр 
 къыхагъэщащ.

Гъэлъэгъуэныгъэр фокIадэм и 17 
хъуху екIуэкIынущ, ар зыфIэгъэщIэ-
гъуэнхэм музейм и лэжьакIуэхэр я 
 гуапэу къыфпоплъэ. 

ИСТЭПАН  Залинэ. 

Сурэтхэр  Къарей Элинэ  трихащ.

Табыхъу-Сэрахъэ Заринэ имиджмей-
керщ, фэилъхьэгъуэхэр екIуу зыгъэ щIэ-
ращIэ IэпэIэсэщ, торт гъэщIэрэщIахэр 
зыщI бзылъхугъэщ. «Sarakha cakes» тор-
тыр куэдым къаIурыIэфIащ. 

Сэрахъэ Аланрэ Заринэрэ адыгэ уна  гъуэ 
дахэ зэдаухуащ. Езыхэр лъэпкъ Iуэхум 
 дехьэх, я бынхэри абы щIапIыкI. Бзылъху-
гъэр ди университетым юрист IэщIагъэм 
щыхуеджащ. ИужькIэ, имидж мейкер Iэ-
щIагъэр Москва щызэригъэ гъуэтащ. Iэ пэ-
Iэсэнми пщэфIэнми езым зыхуигъэсэ -
жащ, онлайну курс зыбжанэ къиухащ. 

- Заринэ, куэдым укъацIыху торт IэфI 
гъэщIэрэщIахэр зэрыпщIымкIэ. Уэ абы 
икIи ухуеджакъым, атIэ дауэ удихьэха?

- Псори къыщежьащ си анэм деж. Ар езыр 
IэпщIэлъапщIэщи, зэIусэм псэ хилъ хьэм 
хуэдэщ, сурэт ищIын фIэфIщ, IэфIуи мэп-
щафIэ. И щIалэгъуэм щыгъуэ си анэм торт-
хэр ищIырт, 90 гъэхэм псоми гурыхь ящы-
хъуауэ щыта «День-ночь» тортыр псом нэхъ-
рэ нэхъыфIу къехъулIэхэм ящыщт, зыхэслъ-
хьэ щымыIэт и «на полеон»-ри. 

Сэ езым торт сщIыуэ щыщIэздзар бын 
къытхэхъуэу декрет сыщыкIуарщ. Лэ жьэ ныр 
зэпызыгъэу анэ куэдым зэфIэкI гуэрхэр 
къызыкъуах хабзэкъэ атIэ! Сэри си анэм и 
щапхъэр си гъуазэу къэзгъэунэхужа зэ-
фIэкIщ ар. 

- Фэилъхьэгъуэхэм сурэтхэмрэ тхып-
хъэхэмрэ зэрытепщIыхьым утезгъэп сэ-
лъыхьынут. А IэпэIэсэным сыт и къежьа-
пIэ? 

- Япэу щыгъыным тхыпхъэ щытес щIыхьам 
щыгъуэ къызгурыIуащ абы хуабжьу сызэ-
рыдихьэхыр. СызыIэпишащ. Зэгуэрым, си 
ныбжьэгъур къыщалъхуа  махуэу, мурад 
сщIат си IэкIэ сщIа гуэр тыгъэ хуэсщIыну. 
Аращ абыи и щIэ дзапIэр. Иджы сфIэфI 
дыдэу, си псэм зигъэпсэхуу, щIэщыгъуэу 
 зыгуэр хэслъхьэху нэхъри си гур игъэпабгъэу 
солэжь. 

- Уи IэщIагъэм теухуауэ зыкъыпхуэ зы-
гъазэхэмрэ уэрэ фи гупсысэр процент 99-
рэ хуэдизкIэ зэтехуэу щыжыпIат уи интер-
нет напэкIуэцIым. Абы сэ къызох уи дэт-
хэнэ лэжьыгъэми уи псэм щыщ хэплъхьэу. 
Арагъэнщ блэжьыр цIыхухэм гурыхь 
ящызыщIыр…

- Пэжщ. Дэтхэнэ лэжьыгъэми си псэм щыщ 
Iыхьэ хэлъщ. Зыкъысхуэзыгъазэхэр арэзы 
сщIыным икъукIэ согугъу. Абы хэм си IэкIэ 
сщIауэ яIэрыхьэр, торт е щыгъын  ирехъу ар, 
ялъэгъуа нэужь я гукъыдэжым зэрызиIэтым 
уасэ иIэкъым сэркIэ. Зы гуэркIэ къызэгугъуэкI 
гуэр къыс пэщIэхуэу щытми, ар зэзмыгъэ-
щIауэ, и кIэм екIуу нэзмыгъэсауэ псэху сиIэ-
ну къым. Сыгу мызагъэщ абы теухуауэ. 

- Имиджмейкер Iуэхутхьэбзэм и щэху хэр 
Москва зэрыщыбджар уэ иджы сэбэп 
къыпхуэхъуу къыщIэкIынущ. Уи IэпэIэ сэ-
нымрэ абырэ зэпэгъунэгъуу си гугъэщ…

- Дауи, къысхуосэбэп. ЕджапIэм и фIы-

IэпэIэсэныр зи псэм хэлъ

гъэкIэ сэ щIэщыгъуэ куэд къэсщIащ, цIыху 
гъэщIэгъуэнхэм нэIуасэ сахуэхъуащ. Абы 
нэмыщIи, зи IэщIагъэмрэ лэжьыгъэ Iэна-
тIэмрэ гупсэхугъуэ хэзылъхьэ егъэджа кIуэ-
хэм куэдым гу лъызагъэтащ. 

- Тортхэм, фэилъхьэгъуэхэм ятепщIыхь 
сурэтхэм, дамыгъэхэм, тхыпхъэхэм куэду 
яхэтщ адыгэм ди тхыдэр, лъэпкъ гупсы -
сэр къэзыгъэлъагъуэхэр. Псалъэ Iущхэ -
ри адыгэ бзэкIэ тыботхэ. Адыгэ Iуэхум, 
лъэпкъ гъуазджэм удихьэхрэ? 

- Лъэпкъ гупсысэ хэлъу зыгуэр щыс щIэм 
деж абы сегъэпIейтей. Сэ егъэлеяуэ сро-
гушхуэ лъэпкъ сыкъызыхэкIам, абы и щэн-
хабзэр солъытэ, и хабзэ-бзыпхъэм  сыдехьэх. 
Сыхэкупсэщ. Адыгэ тхыпхъэу сэ къэзгъэ сэ-
бэпхэр къыщыхэсхкIэ, куэдым  саходэ. Сыту 
жыпIэмэ, дэтхэнэ дамыгъэми мыхьэнэ щхьэ-
хуэ иIэщ. Адыгэ тхыпхъэхэмрэ дамыгъэхэм -
рэ гупсысэ куу ящIэлъщ. Си Iэдэжщ сытым 
щыгъуи сэбэп къысхуэхъу тхылъыр - Накуэ 
Феликс и «Тхыпхъэр». 

- Уэ икIи уадыгэ анэщ. Жэуаплыныгъэ ин 
зыпылъ къалэным уэ езым уи Iэмал гуэр-
хэр хэплъхьэрэ?

- ЩIалитIрэ хъыджэбзрэ диIэщ. Пщащэр 
цIыкIущ, иджыри гъэфIэнщ. ЩIалэхэр адыгэ 
хабзэм и мардэм тету дгъэсэн папщIэ си 
щхьэгъусэми сэри тлъэкI къэдгъанэркъым. 
Дыхуейщ, «лъэпкъ» псалъэм мы хьэ нэуэ иIэр 
зэхащIыкIыну, пэжым тетыну. 

- ЦIыху хьэл-щэнхэм ящыщу нэхъыщ -
хьэу къэплъытэр…

- Адыгэ хабзэм цIыхугъэр япэ иригъэщу си 
гугъэщ. Абы къыпкърокIыж нэмысри, на-
пэри, акъылри, гущIэгъури, нэгъуэщI куэди. 

Епсэлъар  ГУГЪУЭТ  Заремэщ. 

гъэкIэ сэ щIэщыгъуэ куэд къэсщIащ, цIыху 
I I Аб

БыдапIэ,  къалэжь,
      сэреижь

Iуащхьэныкъуэр и теп лъэ кIэ 
зыхъумэжыпIэ абра гъуэщ. 
 Къалэжьым и тхыдэр къы зэ-
щIэубыдауэ илъэс минитIым 
хуагъакIуэ. Археолог хэм аб-
дежым къыщагъуэ тыжа «щэн-
хабзэ лъэхъэ нэ хэр» Iыхьищу 
ягуэш. Япэрейр мэуэт лъэ-
хъэнэ кIасэрщ (ди эрэм и I-II 
лIэщIыгъуэхэр), ику ит Iыхьэр - 
мэуэт щэнхабзэм и кIэухым 
 хуозэ, ещанэр - ди эрэм и V-VII 
лIэщIыгъуэхэрщ, абы иджыри 
«зыхьэхэм я зэманкIэ» йоджэ. 

Дызэрыт зэманым быда-
пIэжьым щыщу къэнэжа ухуэ-
ныгъэ Iыхьэр и теплъэкIэ тхьэ-
кIумэм ирагъэщхь. И кум хуэ -
зэ нэхъ лъагэ Iыхьэм и 
 нэ хъыбэр Дыщ псы цIыкIум 
ирилъэсыкIащ, ардыдэм и 
 Iуфэ сэмэгум йокIуалIэ къа-
лэжьым къыхэнэжа ухуэны-
гъэхэр. Пасэ зэманми иджы ри 
зэрызахъумэж Iэмал нэ-
хъыщхьэу яIахэм язщ щIы 
зэпрытIыкIыпIэхэр. Зи гугъу 
тщIы фэеплъым и бгъуи-
тIымкIэ апхуэдэ щIытI куухэр 
ирокIуэ. ЕтIуанэ щIытIым и 
щIыбагъым кхъэлъахэ къы-
щылъщ. 

Анфимовым шэч къытри-
хьэркъым Iуащхьэныкъуэр 
 мэ уэт-адыгэ фэеплъу зэры-
щытым. Ар хабжэ «Планетэм и 
хъугъуэфIыгъуэхэр» зыфIаща 
федеральнэ мыхьэнэ  зи Iэхэм. 
Апхуэдэ Iэмал къо зы тыр ухуэ-
ныгъэ къэнахэр  псэ ууэ къы-
зыфIэбгъэщIу, сурэткIэ иIа 
 теп лъэр зэ фIэб гъэу вэж зэры-
хъурщ. 

Къалэжьым зэрихьэ «Сэре-
ижь» цIэм и фIыгъэкIэ а 
щIыпIэр сатуущIэхэм я зе-
кIуапIэу зэрыщытар къахутащ. 
КъинэмыщIауэ, Iуащ хьэ ны-
къуэм щрагъэкIуэкIырт хасэ 
зэIущIэхэмрэ зэхуэ сы шхуэ-
хэмрэ. Псалъэм папщIэ, Пэ нэ-
жыкъуей деж щекIуэкIа Пщы-
уэркъ зауэм хэта дзэлI хэр щы-
зэхуэсу щытар Iуащ хьэны-
къуэщ. 

Iуащхьэныкъуэм «Хэкужь» 
цIэри зэрызэрихьэм IупщI 
 пщещI ар пасэрей адыгэхэм я 
псэупIэу, зэхэзекIуапIэу зэ-
рыщытар, ди адэжьхэр аб-
дежым илъэс мин бжыгъэкIэ 
зэрыщыпсэуар. 

 
ЧЭРИМ  Марианнэ. 

Ди къуажэхэм заужь

НаIуэу зэрыщытщи, 2024 гъэм фокlадэм и 
8-м Къэбэрдей-Балъкъэр Республикэм и 
Парламентым и VII зэхуэсы гъуэм и депутат-
хэр хахынущ. 

ХЭХЫПIЭ участкэхэм мафIэс къыщы мы-
гъэхъуныр я къалэн нэхъыщхьэхэм ящыщщ 
мафIэсгъэункIыфIхэми хэхакIуэ комиссэхэм я 
унафэщIхэми. Абыхэм езыхэм я щхьэкIэ жэ-
уап яхь Iэ щаIэт щIыпIэхэм мафIэс къэмыгъэ-
хъуным и хабзэхэр ткIийуэ щагъэзэщIэным 
хуэунэтIауэ.

Япэрауэ, Iэ щаIэт щIыпIэхэри пэшхэри къаб-
зэу щытыпхъэщ. ЩIэкIыпIэхэр (ахэр тIу нэхъ -
рэ нэхъ мащIэн хуейкъым) якудэ  хъу нукъым. 
МафIэс кранхэр зэщIэузэдэн хуейщ шкафым 
дэлъ Iэгъуапэхэмрэ Iэмэ псымэхэмкIэ. Пэшхэм 
илъ алэрыбгъухэр лъэгум кIэрыгъэбыдауэ 
щытын хуейщ. ХэхыпIэ участкэхэм щыIэн 
 хуейщ мафIэс зэрагъэункIыфI Iэмэпсымэ 
къы зэрыгуэкI хэр. Дэтхэнэ къатми нэхъ Iуп-
лъапIэхэм деж щыфIадзэ мафIэс къэхъумэ, 
цIыхухэр унэм къызэрыщIагъэ кIыну щIыкIэр 
къыщыгъэлъэгъуахэр, а къэхъукъащIэм пэу-
вынухэр къызэрыраджэну телефонхэм я но-
мерхэр зытетхэр. Абы къыдэкIуэу Iэ щаIэтыну 
пэшхэм, абы къегъэщIылIа щIы пIэ хэм псын-
щIэу къэлыдхэр щахъумэну, тутын щефэну, 
мафIэ щащIыну, пхъэнкIийхэр щагъэсыну 
 хуиткъым. КIэщIу жыпIэмэ, хэхыпIэ участ-
кэхэм мафIэс къыщымыхъун папщIэ  къанэ 
щымыIэу зы хуеину псори зэфIагъэкIын                         
хуейщ.

А къедбжэкIахэм нэмыщI, хэхакIуэ ко-
миссэхэм хэтхэр электрическэ уэздыгъэ хэмкIэ 
къызэрагъэпэщын хуейщ, тIу къэс зы нэхърэ 
мы нэхъ мащIэ яхуэзэу.

Ауэ, щхьэусыгъуэ гуэркIэ мафIэ къыщIэна-
мэ, псом япэу мафIэсгъэункIыфIхэм хъыбар 
егъэщIапхъэщ «01» (стационар телефонхэм-
кIэ), «101» е «112» (жып телефонхэмкIэ) номер-
хэмкIэ. Абы псэлъэн хуейщ мафIэсым и сыт 
хуэдэ нэщэнэм гу лъатами - мафIэ къэлыдами 
е Iугъуэ къыхих къу дейми. МафIэс къызэры-
хъуамкIэ цIыхухэм, участкэм и хэхакIуэ ко-
миссэм и уна фэщIым икIэщIыпIэкIэ хъыбар 
ирагъэщIэн, щIэкIыпIэ псори къызэIухын, 
цIыхухэр щIэгъэIэпхъукIын хуейщ. ЩIыпIэ 
 шы нагъуэншэм ягъэIэпхъуэн хуейщ хэхыпIэ 
урнэхэр, Iэ зэраIэт бюллетенхэр, хьэп шып нэхъ 
лъапIэхэмрэ дэфтэрхэмрэ. МафIэм къиу-
быдар мыинмэ, ар ягъэункIыфI хъунущ зи 
 гугъу тщIа Iэмэпсымэ къызэ рыгуэкIхэмкIэ. 
Мыбдежым электрокъарур Iучын, хэха кIуэхэр 
щIэзыгъэкI, мафIэр зыгъэункIыфI цIыху хэм я 
шынагъуэншагъэр къызэрагъэпэщын хуейщ. 

МафIэс къэмыгъэхъуным и хабзэхэм ткIий-
уэ тетыным и закъуэщ хэхыпIэ участкэхэр къы-
зэрымыкIуэ щытыкIэхэм зэры щыфхъу мэ фы-
нур икIи ахэр ягъэзащIэмэ, псоми зэщIэгъэу-
Iуауэ Iэ щаIэт махуэхэм къэхъукъащIэхэр 
щыIэнукъым, - къет Къэ бэрдей-Балъкъэрым 
мафIэсым пэщIэт- къегъэлакIуэ и къулыкъу-
щIапIэм и пресс-IуэхущIапIэм. 

УАРДЭ  Жантинэ. 

Ди республикэм щы-
щIидзащ «Ажа лыр щащэр 
къыджеIэ» урысейпсо ак-
цэм и етI уанэ Iыхьэм. 

IУЭХУР егъэкIуэкIыным-
кIэ штабым и зэIущIэр 
щызэхэтащ Наркотикхэр 
зэрызэрагъэкIуэкIым кIэ-
лъыплъынымкIэ управле-
нэу КъБР-м щыIэ МВД-м 
епхам. Абы хэтащ рес-
публикэ МВД-м, Урысей 
ФСИН-м и Управленэу 
 КъБР-м щыIэм, Егъэ джэ-
ныгъэмрэ щIэныгъэмкIэ, 
Узыншагъэр хъумэнымкIэ, 
ЩэнхабзэмкIэ, ЩIалэ-
гъуалэм я IуэхухэмкIэ, 
Лъэпкъ Iуэху хэмрэ жыла-
гъуэ проектхэмкIэ и ми-
нистерствэхэм я лIыкIуэ хэр. 

«Ажалыр щащэр къыд-
жеIэ» урысейпсо акцэм и 
мурадыр хабзэм къе мы-
зэгъыу наркотикхэр зе-
гъэкIуэным пэщIэ ты нырщ, 
медицинэм емыпхауэ ар 
зрахьэлIэнымкIэ профи-
лактикэ Iуэхухэр егъэ кIуэ-
кIынырщ, мы хьэ нэ зиIэ 
хъыбархэр псын щIэу зэ хуэ-
хьэсыным,  щхъухьым иу-
быдахэм еIэзэным икIи 
 гъащIэ узыншэм хэшэ-
жыным теу хуа упщIэхэм 
жэуап зэпкърыха, чэнджэщ 

Урысей ФСБ-м и управленэу КъБР-м щыIэм и лэ жьа-
кIуэхэм экономикэм пыщIа щIэпхъаджагъэ хэм пэщIэт 
къэлъыхъуэныгъэхэр ирагъэкIуэкIыу къызэ паудащ 
 Аруан район администрацэм и лэжьакIуэ цIыхубзым 
илэжь хабзэншагъэр. 

ЗЭРАУБЗЫХУАМКIЭ, муниципальнэ къулыкъущIэм ула-
хуэр зралъхьэ реестрхэм бжыгъэ нэпцIхэр къы щи гъэ лъа-
гъуэурэ бюджет ахъшэ зыкIэщIиупщIащ.

Аруан район судым и унафэ къару зыгъуэтам ипкъ  иткIэ, 
Сомгъур М. З. къуаншэу къалъытащ УФ-м и УК-м и 159-нэ 
статьям и 3-нэ Iыхьэм ипкъ иткIэ. Абы условнэу зы илъэсрэ 
мази 6-рэ тралъхьащи, зыщIэгупсысыжыну  зэман иIэщ.

Iэ щаIэт щIыпIэхэр
мафIэсым  щахъумэ

«Ажалыр  щащэр  къыджеIэ»

Хабзэншагъэр къыщIагъэщ

яты нырщ, а Iуэху щхьэпэм 
жылагъуэр къыхэ шэ нырщ. 

КъызэгъэпэщакIуэхэр 
що гугъ цIыхухэр а Iуэхум 
жыджэру къыхыхьэну, абы 
ехьэлIа дэтхэнэ хъыбарми 
мыхьэнэшхуэ иIэщи. ЗэIу-
щIэм къызэры щы хагъэ-
щащи, мы профилактикэ 
Iуэхум республикэм щып-
сэухэм я деж нэхъри зы-
щеубгъу. 

КъБР-м щыIэ МВД-м и 
УНК-м фигу къегъэкIыж 
наркотикхэр зыщэхэм ятеу-
хуа хъыбарыр акцэр ще-
кIуэкI пIалъэм имы закъуэу, 
сыт хуэдэ зэманми ебгъа-
щIэ зэрыхъунур.

«Дзыхь зрагъэз теле-
фонхэр»:

КъБР-м щыIэ МВД -
(8662) 49-50-62;
(8662) 40-49-10 (плъыр 

часть)
КъБР-м щыIэ Урысей 

ФСИН-м и Управленэ -
(8662) 75-27-54; 
(8662) 77-93-89
КъБР-м Егъэджэны гъэм-

рэ щIэныгъэмкIэ и ми -
нистерствэ -

(8662) 42-28-23
КъБР-м Узыншагъэр 

 хъумэнымкIэ и минис-
терствэм и «Наркологие 
диспансер» -

(8662) 44-17-83.
Дэтхэнэ хъыбарри къап-

щытэнущ, гулъытэншэуи 
зыри къэнэнукъым. 

БАХЪСЭН  Лянэ.

ятынырщ, а Iуэху щхьэпэм КъБР-м щыIэ МВД -

ТЕЛЕФОНХЭР:

зыхь  се кре тарым - 42-75-78;  секре тариатым - 
 42-22-66.

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

«Издательство
«Южный регион» 

ООО-м щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20-рщ.

Зы илъэсым газетыр      
156-рэ къыдокI.

